
O‘ZBEKISTON — TURKIYA: QARDOSH XALQLAR 
O‘RTASIDAGI DO‘STLIKNI YANADA MUSTAHKAMLASH 

VA KENGAYTIRISH YO‘LIDA
O‘zbekistOn Prezidenti shavkat MirziyOyev 

6-iyun kuni rasMiy tashrif bilan 
turkiyada bO‘ladi.

Bu yil ikki mamlakat diplomatik 
munosabatlar oʻrnatilganining 32 yilligini 
nishonlamoqda. Turkiya Respublikasi 
dunyoda birinchi boʻlib Oʻzbekiston mus
taqilligini tan olgan va Toshkentda oʻz 
elchixonasini ochgan.

Bundan tashqari, Turkiya — Oʻzbekis
tonning siyosiy muloqoti oʻziga xos dinamika, 
oʻzaro ishonch va qardoshlik munosabatlarining 
yuksak darajasi bilan ajralib turadi. Bu ruh 
koʻp qirrali strategik sherik lik munosabatlarini 
yanada rivoj lantirish uchun mustahkam asos 
boʻlmoqda.

Oʻtgan yetti yilda oliy darajadagi 
7 ta oʻzaro tashrif, shuningdek, davlat 
rahbarlarining xalqaro tadbirlar doirasidagi 
qator uchrashuvlari boʻlib oʻtdi. Ushbu 
uchrashuvlar ikki davlat rahbarlarining 
shaxsan har tomonlama oʻzaro manfaatli 
aloqalarni rivojlantirishga va hamkorlik 
kun tartibini yangi yoʻnalishlar bilan 
toʻldirishga intilayotganidan dalolat beradi. 
Shuningdek, ular hamkorlikning ishbilarmon 
doiralar uchun qulay shartsharoit yaratish, 

investitsiyaviy muhitni yaxshilash, qoʻshma 
loyihalarini amalga oshirish, madaniy
gumanitar almashinuvlar kabi yoʻnalishlariga 
kuchli turtki bermoqda.

Mamlakatlar nafaqat ikki tomonlama 
formatda, balki koʻp tomonlama global 
va mintaqaviy platformalar doirasida ham 
hamkorlik qilish uchun ulkan salohiyatni 
roʻyobga chiqaryapti. Ular orasida BMT, 
Turkiy davlatlar tashkiloti, Yevropada 
xavfsizlik va hamkorlik tashkiloti, Iqti
sodiy hamkorlik tashkiloti, Islom ham
korlik tashkiloti va boshqalarni alohida 
taʼkidlashimiz mumkin.

Ikki davlat qonun chiqaruvchi organlari 
oʻrtasida samarali muloqot yoʻlga qoʻyilgan. 
Oʻzbekiston Oliy Majlisi va Turkiya Res
publikasi Buyuk millat majlisi doʻstlik guruhlari 
va ixtisoslashtirilgan qoʻmitalari oʻzbekturk 
hamkorligi kun tartibini shakllantirishda 
hamda oliy darajada erishilgan kelishuvlarning 
bajarilishi ustidan nazoratni taʼminlashda faol 
ishtirok etmoqda.

Munosabat

QADIMIY SHUHRATGA MOS YANGILANISHLAR
Prezidentimizning hududlarga tashrifi bilan bog‘liq yaxshi anʼana 
shakllangan. Aholi farovonligini oshirishga qaratilgan yirik ijtimoiy-
iqtisodiy loyihalarga start beriladi, yangi ishlab chiqarish quvvatlari 
ishga tushiriladi.

Oʻtgan yili 1011avgust kunlari 
 Buxoro viloyatiga tashrifi doirasida dav
latimiz rahbari Kogon tumanidagi “Siyo
vush tekstil”, Buxoro shahridagi “Buxoro 
Agroklaster DZZ” korxonalari faoliyati bi
lan tanishgan, Vobkent tumanida “Vobkent 
tola klas ter”, Qorakoʻl tumanida “Qora koʻl 
kumush kalava”, Qorovulbozor tumani
da “Buxoro real moto”, Buxoro  shahrida 

 “Ekvatorial chodak”, Kogon shahrida 
“Konchi” va “Prom tekstil”, Gʻijduvon va 
Peshku tumanlarida yogʻmoy korxonalari, 
Buxoro shahrida mehmonxona va Buxoro 
tumanida tibbiyot birlashmasi kabi yangi 
sanoat, xizmat koʻrsatish va ijtimoiy soha 
majmualari ishga tushirilgan edi.

Tashrif doirasida Anqara shahrida ikki 
davlat rahbarlari raisligida Strategik hamkor
lik kengashining uchinchi yigʻilishi oʻtkazili
shi koʻzda tutilgan.

Sammit kun tartibidan Oʻzbekiston — 
Turkiya keng qamrovli strategik sheriklik 
munosabatlarini yanada rivojlantirish va 
mustahkamlash masalalari oʻrin olgan.

Amaliy hamkorlikni kengaytirish, eng 
avvalo, tovar ayirboshlash hajmini oshirish, 
sanoat, “yashil” energetika, elektrotexnika, 
toʻqimachilik, farmatsevtika tarmoqlari, qish
loq xoʻjaligi va boshqa yoʻnalishlarda, shu 
jumladan, davlatxususiy sherik lik  dasturi 

O‘ZBEKISTON PREZIDENTI 
RASMIY TASHRIF BILAN 

TURKIYADA BO‘LADI
O‘zbekiston Respublikasi Prezidenti Shavkat Mirziyoyev 

Turkiya Respublikasi Prezidenti Rejep Tayyip Erdog‘anning 
taklifiga binoan 6-iyun kuni rasmiy tashrif bilan ushbu 

mamlakatda bo‘ladi.

doirasida  kooperatsiya  loyihalarini ilgari su
rishga alohida eʼtibor qaratiladi.

Faol madaniygumanitar almashinuv ni 
davom ettirish masalalari koʻrib chiqiladi. 
Xalqaro siyosatning dolzarb jihatlari yuzasi
dan fikr almashiladi.

Oliy darajadagi muzokaralar yakunlari 
boʻyicha qator ikki tomonlama hujjatlar qa
bul qilinishi rejalashtirilgan.

Bundan tashqari, Oʻzbekiston va Turkiya 
Prezidentlari ikki mamlakat yetakchi korxo
nalari va kompaniyalari rahbarlari bilan birin
chi qoʻshma uchrashuvini oʻtkazadilar.

OʻzA

O‘zbekiston Respublikasi Prezidentining
q a R O R i 

Oʻzbek adabiyotining eng yaxshi asar
larini xorijiy tillarga, jahon adabiyotining 
eng sara namunalarini oʻzbek tiliga tarjima 
qilishni har tomonlama qoʻllabquvvat
lash, samarali ijod qilayotgan mohir tarji
monlarni munosib ragʻbatlantirish, badiiy 
tarjimaning saviyasini yanada oshirish, 
shuningdek, 2023yil 22dekabr kuni oʻtka
zilgan Respublika Maʼnaviyat va maʼrifat 
kengashining kengaytirilgan yigʻilishida il
gari surilgan tashabbus larni amalga oshirish 
maqsadida:

1. Oʻzbekiston Yozuvchilar uyushmasi, 
Axborot va ommaviy kommunika siyalar 
agentligi, Fanlar akademiyasi, Respub lika 
Maʼnaviyat va maʼrifat markazining badiiy 
tarjima sohasida  Muhammad Rizo Oga-
hiy nomidagi xalqaro mukofotni (keyingi 
oʻrinlarda — Xalqaro mukofot) taʼsis etish 
toʻgʻrisidagi taklifi maʼqullansin.

2. Xalqaro mukofot uchun tanlovlar 
2025yildan boshlab, har ikki yilda bir 
marta quyidagi yoʻnalishlarda oʻtkazilishi 
va gʻoliblar aniqlanishi belgilab qoʻyilsin:

oʻzbek adabiyotining nasriy asarla
ridan xorijiy tillarga qilingan eng yaxshi 
tarjima;

oʻzbek adabiyotining sheʼriy asarla
ridan xorijiy tillarga qilingan eng yaxshi 
tarjima;

BADIIY TARJIMA SOHASIDA MUHAMMAD RIZO OGAHIY 
NOMIDAGI XALQARO MUKOFOTNI TA’SIS ETISH TO‘G‘RISIDA

SAUDIYA ARABISTONI BILAN USTUVOR INVESTITSIYA 
LOYIHALARINING BORISHI KO‘RIB CHIQILDI

Saudiya Arabistoni kompaniyalari bi
lan amaliy hamkorlikni yanada kengay
tirish masalalari, shu jumladan, qoʻshma 
investitsiya loyihalarining  borishi koʻrib 
chiqildi.

Davlatimiz rahbari “ACWA Power” 
bilan samarali sheriklik olib borilayotgani
ni mamnuniyat bilan taʼkidladi. Ushbu 
kompaniyaning mamlakatimiz energetika 
tarmogʻini “yashil” texnologiyalar asosida 
modernizatsiya qilishdagi yetakchi oʻrni 
qayd etildi.

Bugungi kunda joriy va istiqbolli loyi
halar portfeli 17 milliard dollardan oshdi.

Ishbilarmonlar kengashi faoliyati 
doirasida Saudiyadan yangi kompaniya
larni mamlakatimizga jalb qilish boʻyicha 
faol ishlarni davom ettirish muhimligi 
taʼkidlandi.

Aeroportlar infratuzilmasini takomil
lashtirish, energetika tarmogʻini rivojlan
tirish va raqamlashtirish, issiqlik taʼmi
noti tarmoqlarini modernizatsiya qilish, 
chiqindilarni qayta ishlash, farmatsevtika 
va toʻqimachilik mahsulotlarini ishlab 
chiqarish, tibbiy klinikalar ochish, turizm 
markazlarini tashkil etish, qishloq xoʻ
jaligi loyihalarini ilgari surish va boshqa 
yoʻnalishlarga doir qoʻshma loyi halarni 
jadallashtirish masalalariga alohida eʼtibor 
qaratildi.

OʻzA

O‘zbekiston Respublikasi Prezidenti Shavkat Mirziyoyev 4-iyun kuni 
O‘zbekiston-Saudiya Ishbilarmonlar kengashi hamraisi, “ACWA Power” kompaniyasi 

boshqaruvi raisi Muhammad Abunayyanni qabul qildi.

Oʻzbekiston Respublikasi 
          Prezidenti                           Sh. MIRZIYOYEV

Toshkent shahri,
2024yil 4iyun

oʻzbek bolalar adabiyoti namunala
ridan xorijiy tillarga qilingan eng yaxshi 
tarjima;

xorijiy tillarda yaratilgan nas riy asar-
lardan oʻzbek tiliga qilingan eng yaxshi 
tarjima;

xorijiy tillarda yaratilgan sheʼriy asar-
lardan oʻzbek tiliga qilingan eng yaxshi 
tarjima;

xorijiy tillarda yaratilgan bolalar 
 adabiyoti namunalaridan oʻzbek tiliga 
qilingan eng yaxshi tarjima.

3. Belgilansinki:
Xalqaro mukofot gʻoliblarining har biri 

maxsus diplom, koʻkrak nishoni va ba
zaviy hisoblash miqdorining 300 baravari 
miqdorida bir martalik pul mukofoti bi
lan taqdirlanadi;

gʻoliblarga Xalqaro mukofot tantanali 
ravishda topshiriladi.

4. Badiiy tarjima sohasida Muhammad 
Rizo Ogahiy nomidagi xalqaro mukofot 
kengashi tarkibi ilovaga muvofiq tasdiqlan
sin.

X a l q a r o  m u k o f o t  k e n g a s h i  
(A.N.Aripov):

2024yil 1oktabrga qadar Xalqaro 
mukofotning maxsus diplomi va koʻkrak 
 nishoni loyihalarini tasdiqlasin, shuningdek, 
rasmiy vebsaytini yaratsin;

Xalqaro mukofotni mahalliy va xorijiy 
ommaviy axborot vositalari, Internet va 
ijtimoiy tarmoqlarda keng targʻib etish 
orqali ijodiy tashkilotlar, tarjimonlar, yozuvchi 
va shoirlar oʻrtasida ommalashtirishni tashkil 
etsin;

malakali mutaxassis va ijodkorlardan 
iborat tarkibda talabgorlarning ishlarini 
koʻrib chiqish boʻyicha ishchi guruhlar 
faoliyatini yoʻlga qoʻysin, ushbu ishchi 
guruhlarning xulosalarini hamda keng ja
moatchilikning fikrmulohazalarini inobat
ga olgan holda gʻoliblarni aniqlab, taqdir-
lab borsin;

Xalqaro mukofot gʻoliblari bilan munta-
zam faol ijodiy hamkorlikni yoʻlga 
qoʻysin.

Belgilansinki, Oʻzbekiston Yozuvchilar 
uyushmasi Xalqaro mukofot kengashining 
ishchi organi hisoblanadi.

5. Vazirlar Mahkamasi bir oy muddatda 
Badiiy tarjima sohasida Muhammad Rizo 
Ogahiy nomidagi xalqaro mukofot toʻgʻrisi
dagi nizomni tasdiqlasin.

6. Tashqi ishlar vazirligi Xalqaro mu
kofotni xorijiy mamlakatlarda keng omma
lashtirish va gʻolib deb topilgan chet ellik 
ishtirokchilarning mamlakatimizga taklif 
etilishiga koʻmaklashsin.

7. Belgilansinki, Xalqaro mukofot tan
lovini tashkil etish va oʻtkazish, shu jum
ladan, mazkur qarorning 3bandida belgi
langan choratadbirlarni amalga oshirish 
bilan bogʻliq xarajatlar Maʼnaviyat va ijodni 
qoʻllabquvvatlash maqsadli jamgʻarmasi
ning xarajatlar smetasi boʻyicha Oʻzbekis
ton Yozuvchilar uyushmasiga ajratiladigan 
mablagʻlar, tashkilotchilar mablagʻlari va 
qonunchilik hujjatlari bilan taqiqlanmagan 
boshqa manbalar hisobidan qoplanadi.

8. Oʻzbekiston Milliy axborot agentligi, 
Oʻzbekiston Milliy teleradiokompaniyasi va 
boshqa ommaviy axborot vositalariga ushbu 
qaror ijrosi doirasida amalga oshirilayotgan 
tadbirlarni keng yoritish tavsiya etilsin.

9. Mazkur qarorning ijrosini nazorat qi
lish Oʻzbekiston Respublikasi Bosh vaziri 
A.N.Aripov zimmasiga yuklansin.

O‘zbekistOn JahOn savdO tashkilOti 
sari qanday harakat qilMOqda?

BUGUNGI HARAKATLAR 
ERTANGI FAOLIYAT POYDEVORI

2 NIGOH YANGI O‘ZBEKISTON
Ikki davlat xalqlari oʻrtasidagi alohida munosabatlarning yana bir yorqin misoli 
Samarqand shahrida Turkiya Bosh konsulxonasi ochilishi boʻldi. Turkiya ushbu 
tarixiy kentda diplomatik vakolatxonasiga ega birinchi mintaqaviy boʻlmagan 

davlatga aylandi.

Boshlanishi 1betda

Nuqtayi nazar

biz va dunyo

bugun o‘zbek yoshlari Turkiyada taʼlim olish 
imkoniyatidan unumli foydalanmoqda. Ushbu 
imkoniyatni yanada kengaytirish maqsadida 
Buxoro davlat tibbiyot institutida Turkiya 
tibbiyot fanlari universiteti bilan hamkorlikda 
qo‘shma fakultet tashkil etildi. Toshkent shahrida 
esa Turkiya iqtisodiyot va texnologiya universiteti 
filiali ochildi.

Umuman olganda, soʻnggi yillarda 
parlamentlararo muloqot har tomonlama rivoj 
topdi. Xususan, Turkiya parlamenti aʼzolari 
Oʻzbekistonda 2023yil 30aprelda boʻlib 
oʻtgan Konstitutsiyaviy referendum va 2023
yil 9iyul kuni oʻtkazilgan prezident saylovida 
xalqaro kuzatuvchi sifatida faol ishtirok 
etdi. Oʻz navbatida, 2023yil 14may kuni 
Turkiyada boʻlib oʻtgan prezident va parlament 
saylovlarida Oʻzbekistondan kuzatuvchilar 
qatnashdi. Parlament delegatsiyalarining 
qator oʻzaro tashriflari, koʻp tomonlama 
platformalardagi uchrashuvlari, shuningdek, 
qonun chiqaruvchi organlar rahbarlari oʻrtasida 
telefon orqali muloqotlar muntazam ravishda 
tashkil etilmoqda.

Jumladan, joriy yil 22may kuni  Oʻzbekiston 
Prezidenti Shavkat Mirziyoyev Turkiya 
Respublikasi Buyuk millat majlisi raisi Numan 
Kurtulmush boshchiligidagi delegatsiyani qabul 
qildi. Uchrashuvda inves titsiya dasturlarini 
ilgari surish, turizm, biznes va taʼlim sohasidagi 
almashinuvlarni ragʻbatlantirishga alohida 
eʼtibor qaratildi. Xalqaro tuzilmalar, xususan, 
Turkiy davlatlar tashkiloti doirasidagi 
parlamentlararo hamkorlik istiqbollari ham 
muhokama qilindi.

Oʻzbekiston va Turkiya oʻrtasidagi siyosiy 
muloqotni mustahkamlashda faol diplomatik 
aloqalar muhim oʻrin tutayotir. Bugungi 
kunda hukumatlararo, idoralararo va bosh qa 
xususiyatdagi 140 ga yaqin ikki tomonlama 
bitim va bayonnomadan iborat boʻlgan, muttasil 
kengayib borayotgan shartno maviyhuquqiy 
baza yaratilgan.

Ikki mamlakat tashqi siyosat idoralari oʻrtasida 
siyosiy maslahatlashuvlarni muntazam ravishda 
oʻtkazish yoʻlga qoʻyilgan. Shuningdek, 2023
yil 2627sentabr kunlari 3yigʻilishi Anqara 
shahrida boʻlib oʻtgan, tashqi ishlar vazirlari 
darajasidagi Oʻzbekiston — Turkiya strategik 
rejalashtirish guruhi faoliyat koʻrsatmoqda. Joriy 
yilning 12mart kunlari esa Oʻzbekiston va 

Turkiya tashqi ishlar vazirlari Antaliya shahrida 
boʻlib oʻtgan diplomatik forum doi rasida ham 
muloqot qildilar.

Transport, sogʻliqni saqlash, taʼlim va 
boshqa sohalarda ikki davlatda kechayotgan 
islohotlarni hayotga samarali tatbiq etishga 
koʻmaklashuvchi idoralararo hamkorlik yoʻlga 
qoʻyildi va u faol rivojlanmoqda.

Albatta, savdoiqtisodiy aloqalar ham
korlikning ustuvor yoʻnalishidir. Chunki 
ushbu muhim jabha ikki davlat taraqqiyoti va 
farovonligi, aholi turmush darajasi va sifatini 
oshirish asosidir.

Turkiya keyingi yillarda Oʻzbekistonning 
yirik savdoiqtisodiy hamkorlaridan biri 
boʻlib qolmoqda. Soʻnggi maʼlumotlarga 
koʻra, ushbu davlat savdoiqtisodiy hamkorlik 
boʻyicha Rossiya, Xitoy va Qozogʻistondan 
keyingi oʻrinni egallaydi. 2022yil mart oyida 

Oʻzbekiston va Turkiya oʻrtasida imtiyozli 
savdo toʻgʻrisidagi bitim imzolandi. Ushbu 
hujjat tomonlarning oʻzaro tovar ayirboshlash 
hajmini oshirishdan manfaat dor ekanini 
tasdiqlaydi. Xususan, 2023yilda Oʻzbekiston 
va Turkiya oʻrtasidagi oʻzaro savdo hajmi 3 
milliard AQSH dollardan oshdi. Tomonlar 
kelgusi yillarda bu koʻrsatkichni 5 milliard 
dollarga yetkazishni rejalashtirgan.

Mamlakatlarimiz oʻrtasidagi investitsiyaviy 
hamkorlik jadal rivoj topayotir. Turkiya ushbu 

yoʻnalishda ham Oʻzbekiston  iqtisodiyotining 
yetakchi investorlaridan biri sanaladi. Birgina 
joriy yilning oʻzida yurtimizda turk investitsiyasi 
ishtirokida 100 ga yaqin qoʻshma korxona 
tashkil etildi. Bugungi kunga qadar ularning 
umumiy soni salkam ikki mingtaga yetgan. 
Ushbu korxonalar intensiv bogʻdorchilik, 
baliqchilik, chorvachilik, naslchilik va boshqa 
sohalarda faoliyat yuritmoqda. 

Bundan tashqari, taʼlim, tibbiyot, qurilish, 
toʻqimachilik, avtomobilsozlik, energetika, fan, 
texnologiya, madaniyat, raqamli iqtisodiyot 
va xavfsizlik kabi sohalarda ham koʻp qirrali 
ikki tomonlama strategik hamkorlik jadal 
rivojlanyapti.

2023yilning 2526dekabr kunlari 
Anqara shahrida Oʻzbekiston va Turkiya 
oʻrtasidagi savdoiqtisodiy hamkorlik boʻyi cha 
hukumatlararo komissiyaning 7yigʻilishi boʻlib 

oʻtdi. Tadbir yakunida umumiy  qiymati 1,4 
milliard dollarlik yangi investitsiya loyihalari 
portfeli shakllantirildi.

Mamlakatlarimiz hududlararo aloqalarni 
izchil kengaytirishga alohida eʼtibor 
qaratayotir. Oʻzbekiston hududlari yetakchilari 
sheriklik aloqalarini oʻrnatish, hamkorlikning 
muhim yoʻnalishlarini aniqlash va oʻzaro 
munosabatlarni rivojlantirish maqsadida 
muntazam ravishda Turkiyaga tashrif 
buyuryapti. Jumladan, Navoiy viloyati 

delegatsiyasining oʻtgan yil Turkiyaga tashrifi 
yakunlariga koʻra, toʻqimachilik, kimyo, 
 elektrotexnika va qishloq xoʻjaligi sohalarida 
umumiy qiymati 230 million dollardan ortiq 
boʻlgan 11 ta loyiha boʻyicha shartnomalar 
imzolandi.

Joriy yilning 12may kunlari boʻlib 
oʻtgan uchinchi Toshkent xalqaro investitsiya 
forumida Turkiya vitseprezidenti Javdat Yilmaz 
boshchiligidagi delegatsiya ishtiroki samarali 
kechdi. Bu delegatsiya Prezident Shavkat 
Mirziyoyev tomonidan qabul qilindi. Shuningdek, 
Turkiya tomoni respublika vazirlik va idoralarida 
qator samarali muzokaralar oʻtkazdi.

Ikki davlatning jugʻrofiy joylashuvi va 
salohiyatini inobatga olgan holda transport
logistika yoʻnalishlarini rivojlantirishda ularning 
manfaatlari birbiriga toʻliq mos kelishini qayd 
etish kerak. Xususan, tomonlar OsiyoTinch 
okeani mintaqasi — Xitoy — Qirgʻiziston — 
Oʻzbekiston — Turkmaniston — Ozarbayjon 
— Gruziya — Turkiya — Yevropa xalqaro 
multimodal yoʻnalishini rivojlantirishdan 
manfaatdor. Ushbu keng koʻlamli loyihaning 
roʻyobga chiqarilishi ikki davlatning oʻzaro 
manfaatli asosda tashqi savdo salohiyatini 
sezilarli darajada oshirish, shuningdek, 
Oʻzbekiston va Turkiya hududlari orqali tranzit 
yuk tashish hajmini koʻpaytirish imkonini beradi.

Oʻzbekiston — Turkiya hamkorligining 
asosiy yoʻnalishlari haqida soʻz borganda, 
chuqur tarixiy ildizlarga ega boʻlgan 
madaniyatlararo muloqotni eʼtibordan chetda 
qoldirib boʻlmaydi. Mushtarak tarix, til, din 
va boy maʼnaviy meros bugun oʻzbek va turk 
xalqlari oʻrtasida mustahkamlanib borayotgan 
doʻstlik va qardoshlik munosabatlarining 
poydevoridir.

Misli koʻrilmagan halokatli zilzila oqibatida 
Turkiyaning minglab aholisi halok boʻlgan 
va boshpanasidan ayrilgan ogʻir damlarda 
Oʻzbekiston xalqi “Turkiya, biz sen bilan 
birgamiz!” deya bir tanu bir jon boʻlib turk 
birodarlarimizga yordamga shoshildi.

2023yilning 18fevral kuni Oʻzbekis
ton tashqi ishlar vaziri Turkiyaning Hatay 

va Gʻoziantep viloyatlariga tashrif buyurib, 
zilzila munosabati bilan  hamdardlik  bildirish 
uchun hamkasbi Mavlud  Chavushoʻgʻli bilan 
uchrashdi. Oʻzbekiston Turkiyaga odamlarni 
izlab topish va ularga zarur tibbiy yordam 
koʻrsatish uchun gumanitar yordam hamda 
qutqaruvchilar va tibbiyot xodimlaridan iborat 
guruhni yubordi. 2023yil yozida Turkiyadagi 
zilziladan jabr koʻrgan turk yoshlari uchun 
Oʻzbekistonga oʻquv safari tashkil etildi. 

Ikki davlat xalqlari oʻrtasidagi alohida 
munosabatlarning yana bir yorqin misoli 
Samarqand shahrida Turkiya Bosh konsulxonasi 
ochilishi boʻldi. Turkiya ushbu tarixiy kentda 
diplomatik vakolatxonasiga ega birinchi 
mintaqaviy boʻlmagan davlatga aylandi.

Ikki mamlakat madaniyat va fan 
namoyandalari oʻrtasidagi faol aloqalar 
madaniygumanitar sohadagi hamkorlikni 
kengaytirish va chuqurlashtirish, shuningdek, 
madaniyatlarni oʻzaro boyitish va umumiy 
madaniy makonni shakllantirishga xizmat 
qilmoqda. Turkiyalik sanʼat ustalarining 
Samarqand shahrida oʻtkaziladigan “Sharq 
taronalari” xalqaro musiqa festivali hamda 
baxshichilik va xalq amaliy sanʼati boʻyicha 
xalqaro festivallarda faol qatnashayotgani 
quvonarlidir.

“Xiva — turkiy dunyoning madaniy 
poytaxti” xalqaro dasturi doirasida 2020yilda 
Turkiyada Muhammad alXorazmiy haykali 
oʻrnatilib, “Xiva bobo” yodgorlik majmuasi 
ochildi. Shuningdek, ikki mamlakat kino
ijodkorlari hamkorligida suratga olingan, 
oʻzbek xalqining asil qahramoni Jaloliddin 
Manguberdi hayotiga bagʻishlangan 
“Mendirman Jaloliddin” tarixiy seriali 
muvaffaqiyatli loyihalardan biri boʻldi.

Yana bir gap, bugun oʻzbek yoshlari 
Turkiyada taʼlim olish imkoniyatidan unumli 
foydalanmoqda. Ushbu imkoniyatni yanada 
kengaytirish maqsadida Buxoro davlat tibbiyot 
institutida Turkiya tibbiyot fanlari universiteti 
bilan hamkorlikda qoʻshma fakultet tashkil 
etildi. Toshkent shahrida esa Turkiya iqtisodiyot 
va texnologiya universiteti filiali ochildi.

Ikki mamlakat iqtisodiyotida muhim 
oʻrin tutadigan turizm yoʻnalishini  oʻzaro 
hamkorlikning oʻsish nuqtasi sifatida  eʼtirof 
etsak boʻladi. Xususan, turkiyalik mutaxassislar 
Oʻzbekistonda ziyorat turizmini rivojlantirishga 
jalb etilgan. Aholisi islom diniga eʼtiqod 
qiladigan davlatlar orasida Turkiya fuqarolari 
Oʻzbekistonning madaniytarixiy va qadimiy 
diqqatga sazovor joylariga eng koʻp qizi
qish bildirmoqda. 2023yilda Turkiyadan 
Oʻzbekistonga 100 mingdan ortiq sayyoh 
kelgani shundan dalolat beradi.

Turkiy xalqlarning boy madaniy va tarixiy 
merosi posbonlari boʻlgan Oʻzbekiston va 
Turkiya ilmfan hamda sanʼat sohalarida ham 
oʻzaro hamkorlikka alohida eʼtibor qaratmoqda. 
Ikki mamlakat olimlari birgalikda ilmiy 
izlanishlar olib bormoqda, tajriba va axborot 
almashmoqda, ikki xalqning buyuk alloma 
va mutafakkirlari hayoti hamda faoliyatiga 
bagʻishlangan yirik simpozium va anjumanlar 
muntazam oʻtkazilmoqda.

Oʻzbekiston va Turkiya futbol assotsiatsiya
lari oʻrtasida Turkiy davlatlar tashkiloti doirasida 
hamkorlik yoʻlga qoʻyilgan. Bu yoʻnalishdagi 
aloqalarni yanada mustahkamlashdan tomonlar 
manfaatdordir. Xususan, yosh futbolchilarni 
tayyorlash, turli yoshdagi terma jamoalar 
oʻrtasida oʻrtoqlik uchrashuvlarini tashkil etish, 
tajriba almashish va murabbiylar malakasini 
oshirish boʻyicha qoʻshma kurslarni uyushtirish 
boʻyicha kelishuvlar mavjud.

Yuqoridagilardan koʻrinib turibdiki, rasmiy 
Toshkent va Anqara keng qamrovli strategik 
sheriklik munosabatlarini yanada kengaytirish 
va chuqurlashtirish, ikki davlat va xalqlar 
oʻrtasidagi aloqalarni yangi mazmun va amaliy 
harakatlar bilan toʻldirishga qatʼiy intilmoqda. 
Shu nuqtayi nazardan, Turkiyada boʻlib oʻtadigan 
oliy darajadagi ikki tomonlama sammit oʻzaro 
manfaatli hamkorlikni yanada rivojlantirishga 
kuch va konstruktivlik bagʻishlash bilan birga, 
xalqlarimiz oʻrtasidagi tarixiy qardoshlik 
rishtalarini yanada mustahkamlashga xizmat 
qiladi.

“Dunyo” AA

O‘ZBEKISTON — TURKIYA: QARDOSH XALQLAR O‘RTASIDAGI 
DO‘STLIKNI YANADA MUSTAHKAMLASH VA KENGAYTIRISH YO‘LIDA

Oʻzbekiston boy madaniy va tarixiy 
merosi, mehmondoʻst xalqi va goʻzal tabiati 
bilan turizm sohasida katta imkoniyatga 
ega. Mamlakatimizda sakkiz mingdan ziyod 
madaniy meros obyekti mavjud, ularning 
bir qismi UNESCOning Butunjahon merosi 
roʻyxatiga kiritilgan. Toshkent, Samarqand, 
Buxoro, Xiva, Shahrisabz, Termiz shaharlari 
jahonga mashhurligi bilan ajralib turadi.

Keyingi yillarda yurtimizda bu salohiyatdan 
unumli foydalanishga eʼtibor kuchaydi. 
Turizmni rivojlantirishga qaratilgan qator 

meʼyoriyhuquqiy hujjatlar qabul qilindi va 
institutsional tizim shakllantirildi. Natijada 
turizm milliy iqtisodiyotning oʻsish nuqtalaridan 
biriga aylandi.

Joriy yil 3iyunda hududlarda turizm 
infratuzilmasini yaxshilash va xorijlik 
turistlar oqimini koʻpaytirish choratadbirlari 
muhokamasi boʻyicha oʻtkazilgan videoselektor 
yigʻilishida ushbu sohada erishilayotgan 
natijalar tahlil etilib, yechimini kutayotgan 
vazifalarni hal qilish boʻyicha tegishli chora
tadbirlar belgilab berildi.

Qayd etilganidek, mamlakatimizda 
sayyohlik tarmogʻini rivojlantirish yoʻlida 
muhim loyihalar amalga oshirilyapti. Xorijiy 
davlatlardan keluvchilar uchun viza rejimi 
soddalashtirildi. Sayyohlar xavfsizligini 
taʼminlash uchun turizm politsiyasi tashkil 
etildi. Zamonaviy mehmonxonalar 
koʻpaymoqda, yangi sayyohlik 
yoʻnalishlari ochilyapti.

Tobora oʻsib borayotgan tu
rizm ehtiyojini taʼminlash va ke
yinchalik yanada kuchaytirishning 
muhim omillaridan biri ma lakali 
kadrlar tayyorlash tizimini yoʻlga 
qoʻyib, takomillashtirib borishdir. Hozir 
mamlakatimizda bu borada professional 
mutaxassislar tayyorlash tizimi yaratilgan. 
Sohaga ixtisoslashgan oliy oʻquv yurtlari va 
ularda oʻqitilayotgan talabalar soni yildan yilga 
oshib boryapti. Ushbu OTMlarda ilgʻor xorijiy 
tajribani oʻrganish asosida taʼlim jarayoni ta
komillashmoqda. Natijada xalqaro talablarga 
mos, malakali mutaxassislar tayyorlash va turli 
yoʻnalishlar boʻyicha ilmiy tadqiqotlar, funda
mental, ilmiyamaliy ishlar rivojlanyapti.

Anʼanaviy turmush tarzi va noyob 
hunarmandlikka ega turizm qishloqlari 
tashkil etilmoqda. Bundan tashqari, 
mamlakatimizda sayyohlik biznesining barcha 
turini rivojlantirish uchun ham qulay sharoit 
yaratilyapti. Yangi mehmonxonalar qurish va 
xalqaro brendlarni jalb etish, sayyohlar oqimini 
koʻpaytirish uchun subsidiyalar ajratilmoqda.

Oʻtgan yili Jahon turizm tashkiloti Bosh 
assambleyasi sessiyasining  Samarqandda 
oʻtkazilgani Markaziy Osiyo mintaqasi uchun 
katta tarixiy voqea boʻldi. Mazkur xalqaro 
anjumanda 140 dan ziyod davlatdan vakillar 
qatnashdi. Tadbir doirasida mamlakatlar 
oʻrtasida turizmni yanada rivojlantirish 
boʻyicha qizgʻin muloqot va uchrashuvlar 
boʻlib oʻtdi. Ushbu forum doirasida 2 
milliard 300 million dollarlik investitsiyaviy 

kelishuvlarga erishilgan edi. Ular orasida turizm 
infratuzilmasini rivojlantirish, yangi maskanlar 
barpo etishga qaratilgan loyihalar koʻp.

Jumladan, Shahrisabz tumani Gʻelon va 
Sarchashma qishloqlari orasida 3 ming gektarli 
togʻchangʻi majmuasi barpo etish bosh
landi. Miraki qishlogʻi boʻyicha ham mas ter 
reja ishlab chiqilmoqda. Bu tumanning tarixi 
ham, tabiati ham diqqatga sazovor. Qolaversa, 
Shahrisabz shahri Iqtisodiy hamkorlik 
tashkilotining “2024yildagi turizm poytaxti” 
deb eʼlon qilingan.

— Turizm viloyatimiz iqtisodiyotining 
muhim yoʻnalishiga aylanmoqda, — deydi 
Qashqadaryo viloyati turizm bosh qarmasi 
boshligʻi oʻrinbosari Gʻolib Allaberdiyev. — 
Joriy yilning oʻtgan besh oyida 900 mingdan 
koʻproq xorijiy va mahalliy sayyohni jalb 
qildik. Bu koʻrsatkich 2023yilga nisbatan 
2 barobar koʻp. Soha rivojida Shahrisabzda 
qilinayotgan ishlar muhim samara  bermoqda. 

Bugun ushbu hudud turizm xabiga 
aylanmoqda. Shu bois, bu yerda 

tu rizmni rivojlantirish boʻyicha 
qator choratadbirlar belgilan

di. Birinchi galda Shahrisabz 
shahri va tumanida turizm 
klasteri tashkil etiladi. 33 
kilometrli Hisorak — Gʻelon 

va Hisorak — Sarchashma 
yoʻli kengaytirilib, taʼmirla

nadi. Chiroqchi — Shoʻrquduq 
avtomobil yoʻli yaxshilanib, Samar

qanddan Shahrisabzga qatnov vaq
ti qisqartiriladi. Gʻyelondan oʻtuvchi 

Oqsu daryosida quvvati 24 megavattli 3 
ta gidroelektr stansiyasi ishga tushiriladi. 

Natijada turizm klasterida elektrdan muam
mo boʻlmaydi. Shahrisabz turizm texniku
mida Shveysariya dasturi asosida yiliga 100 
nafar mutaxassis tayyorlanadi.

Videoselektorda sohada erishilayotgan 
natijalar bilan bir qatorda, tarmoq rivojiga 
toʻsiq boʻlayotgan muammolar ham tahlil 
etilib, yechimi boʻyicha taklif va tashabbus lar 
ilgari surildi. Jumladan, transport bilan bogʻliq 
muammoni hal qilish boʻyicha Transport 
vazirligiga xalqaro reyslarni koʻpaytirish, 
barcha qatnovlar haqida maʼlumot va chipta 
olish imkonini beradigan yagona onlayn 
platformani ishga tushirish vazifasi yuklandi.

Sayyohlikning yana bir muhim yoʻnalishi 
tibbiyot va sogʻlomlashtirish bilan bogʻliq. 
Pandemiyadan keyin bu sohaga talab 
kuchaygan. Yurtimizdagi sanatoriy va tibbiy 
muassasalarda oʻtgan yili 60 mingdan ziyod 
xorijiy sayyoh davolangani buning isboti. Agar 
bu sohada yechimini kutayotgan masalalar hal 
etilsa va tarmoqni uygʻun rivoj lantirish uchun 
yaxlit yondashuv asosida ish  yuritilsa, tibbiy 

turizmning oʻzidan yiliga 300 million dollar 
daromad olish mumkin. Shu maqsadda Janubiy 
Koreya, Turkiya va Hindiston tajribasi asosida 
“Tibbiy xizmatlar mehmondoʻstligi” dasturi 
boshlanishi  eʼlon qilindi.

Davlatimiz rahbari sohadagi tadbirkorlar bilan 
ochiq muloqot qildi. Ularning turizm xizmatlarini 
eksportoldi moliyalashtirishni yoʻlga qoʻyish, 
turoperatorlarga qoʻshilgan qiymat soligʻini 
subsidiya sifatida qaytarish muddatini uzaytirish, 
turizm geografiyasini kengaytirish, milliy 
mehmonxona brendlarini yaratish, oʻrta boʻgʻin 
mutaxassislarni tayyorlash va xorijda malakasini 
oshirish kabi koʻplab takliflar boʻyicha tegish li 
koʻrsatmalar berildi. Prezidentimizning turizmni 
rivojlantirish boʻyicha jamoatchilik kengashi 
tuzish taklifini ham soha vakillari va tadbirkorlar 
mamnuniyat bilan qoʻllabquvvatladi.

Bu yil 11 million xorijiy sayyohni jalb 
etish hamda turizm eksportini 2,5 milliard 
dollarga yetkazish rejalashtirilyapti. 2016yilda 
yurtimizga kelgan sayyohlar soni 1,3 millionni 
tashkil etganini hisobga olsak, bugungi 
qadamlar nechogʻliq salmoqli ekani yaqqol 
namoyon boʻladi.

Oʻz navbatida, bu oʻzgarishlar mamla
katimizning dunyo miqyosida nufuzini 
oshirayotgani quvonarli. Jumladan, Oʻzbekiston 
Jahon turizm tashkilotining “Eng tez 
rivojlanayotgan turizm maskanlari” roʻyxatida, 
shuningdek, mashhur “Gellap” ijtimoiy tadqiqot 
markazining “Sayyohlik uchun eng xavfsiz 
davlat” reytingida yuqori oʻrinlarni egallab 
kelmoqda. Kelgusida bunday reytinglarda 
yurtimiz mavqei yanada mus tahkamlanib, 
dovrugʻi olam uzra yuksalib boraveradi.

Bahor XIDIROVA,
“Yangi Oʻzbekiston” muxbiri

Undan qay darajada foydalanilmoqda?
Turizm jahon iqtisodiyotining muhim tarmoqlaridan biriga 
aylanib bormoqda. Boisi, bu soha aholi bandligini taʼminlash va 
daromadini oshirishda muhim oʻrin tutadi. Turizm orqali topilgan 
daromadning 30 foizi odamlarga ish haqi sifatida beriladi, sanoat 
va boshqa tarmoqlarda bu 10 foizdan oshmaydi. Demak, turizmni 
rivojlantirish iqtisodiy barqarorlik va farovonlikka xizmat qiladi.

TURIZMNI RIVOJLANTIRISH UCHUN 
TABIIY SALOHIYATIMIZ YUQORI



www.yuz.uz yuz.uznews yuz.uz_news yuzyuz_official

3DAVR 
NAFASI

2024yil 5iyun, 110sonyuz

YANGI O‘ZBEKISTON
Davlatimiz rahbari Buxoro viloyatini ijtimoiyiqtisodiy rivojlantirish masalalari yuzasidan oʻtkazilgan 
videoselektor yigʻilishida ushbu masalaga alohida toʻxtalib, Buxoroga xorijdan 5 million turist kelishi 
uchun katta zamin hozirlanayotgani, lekin viloyatdagi 30 ta tarixiy yodgorlikka eʼtibor sustligi uchun 

ularga sayyohlar bormayotganini qayd etdi.

Boshlanishi 1betda

Samarali tizim

Munosabat

Nega hozir bularni birmabir sanab oʻtyapmiz? 
Chunki bu kabi iqtisodiy loyi halar xoh katta, 
xoh kichik boʻlsin, aholini ish bilan taʼminlash, 
daromadini oshirish, pirovardida, iqtisodiy 
barqarorlikni taʼminlashda muhim ahamiyatga ega 
boʻlmoqda. Xususan, Buxoro viloyatida 2023yil 
yakunlari boʻyicha yalpi hududiy mahsulot hajmi 
2020yildagiga nisbatan 21,9 trillion soʻmga 
yoki boshqacha aytganda, 1,7 barobar oshdi, 
kambagʻallik darajasi 4 foiz qisqardi.

Umuman, keyingi yillarda viloyat 
iqtisodiyoti 1,5 barobar oʻsib, 53 trillion 
soʻmdan oshdi. Sanoat, qishloq xoʻjaligi 
va xizmat koʻrsatishda 115 trillion soʻm 
investitsiya jalb qilindi. 4,6 mingta korxona 
ishga tushirilib, 90 mingta ish oʻrni yaratildi. 
Eksport qiymati 215 million dollarga yetdi.

Oʻsha tashrif doirasida viloyatni ijtimoiy
iqtisodiy rivojlantirish masalalari yuzasidan 
oʻtkazilgan yigʻilishda 250 ming yangi ish oʻrni 
tashkil etish belgilangan. Shundan kelib chiqib, 
ijti moiyiqtisodiy holati ogʻir 98 mahallaning 
har biri boʻyicha aholi bandligini taʼminlash, 
tadbirkorlikni rivojlantirish va kambagʻallikni 
qisqartirishga qaratilgan “Yoʻl xaritasi” ishlab 
chiqilgandi.

Oʻtgan davrda ishsiz aholi, ayniqsa, xotin
qizlarni oʻqitib, uy mehnatini rivoj lantirish 
orqali mahallalarda ishsizlikdan xoli hudud 
yaratish maqsadida ogʻir mahallalar klasterlarga 
biriktirildi. Oʻz navbatida, klasterlar umumiy 
qiymati 744,8 milliard soʻmlik 151 ta loyihani 
amalga oshirib, 72 mingdan ziyod ish oʻrni 
yaratdi. Qishloq xoʻjaligi mahsulotlari 
yetishtirish uchun yer ajratilgani hisobiga 
yana 66 mingdan ziyod buxorolik ish bilan 
taʼminlandi.

Joriy yilda ham bu boradagi ishlar davom 
ettirilmoqda. Monomarkaz, kasb hunar 
markazlari, mahalla oʻquv maskanlariga 16 
ming 300 ga yaqin ishsiz fuqaro kasbhunar 
oʻrganishga jalb etildi. Ular asosan, tikuvchilik, 
qurilish, sartaroshlik, zargarlik, elektromontaj, 
avtomobillarga xizmat koʻrsatish kabi 42 
yoʻnalish boʻyicha oʻqitilmoqda.

Turizm umumiy farovonlik va barqaror 
taraqqiyotni taʼminlashning muhim omili, 
desak yanglishmaymiz. Oʻz navbatida, u 
jahon xalqlari oʻrtasida madaniy almashinuvni 
kuchaytiradigan, bagʻrikeng lik tamoyillarini 
mustahkamlaydigan qudratli vosita hamdir. 
Shu bois, koʻhna va navqiron Buxoroda 

 sayyohlar oqimini yanada koʻpaytirish uchun 
qulay sharoit yaratilmoqda. Zero, koʻp ming 
yillik tarixiy evrilishlar davrini bosib oʻtgan 
shaharning takrorlanmas meʼmoriy obidalarida 
oʻzgacha shukuh, mahobat bor.

Masalan, Labi hovuz, Ark qoʻrgʻoni,  Nodir 
devonbegi madrasasi, Somoniylar maqbarasi, 
yana boshqa obidalar oʻz koloriti, dizayni, 
sharqona goʻzalligi bilan ajralib turadi. Hududda 
turizmni rivojlantirish, sayyohlik obyektlarini 
takomillashtirish, xizmat koʻrsatish sifatini 
yaxshilash borasida katta loyihalar amalga 
oshirilayotgani sababi ham shunda. Birgina 
joriy yilning yanvaraprel oylarida viloyatda 8 
ta yangi mehmonxona, 1 ta xostel, 16 ta oilaviy 
mehmon uyi ochilgani ham fikrimiz tasdigʻidir.

Oʻzbekistonda 90 dan ortiq mamlakat 
fuqarolari uchun vizasiz rejim joriy etilgani 
natijasida yurtimizga keluvchilar koʻpaydi. 
Oxirgi 2 yilda xizmatlar eksportining 40 
foizi turizm hissasiga toʻgʻri kelgan. 283 

ta mehmonxona, 486 ta xostel, 1,2 mingta 
oilaviy mehmon uyi barpo etilgan. Turizm 
oqimi 35 foiz oshgan. Xususan, 2023
yili Buxoroga 1 million 400 mingga yaqin 
xorijlik sayyoh kelgan. Bu kabi omillar 
viloyat xalqaro aeroportida parvozlar sonini 
koʻpaytirishni talab etmoqda. Shu bois, 
xususiy sheriklik shartlari asosida Buxoro 
tumanida yangi xalqaro aeroport qurish 
koʻzda tutilgan. 226 million dollarlik ushbu 
loyiha doirasida jahon standartlariga mos 
aeroport infratuzilmasi tashkil etiladi. 
Soatiga 1200 yoʻlovchiga xizmat koʻrsatish 
imkoniyati yaratiladi. Yoʻlovchi va havo 
kemalariga servis sifatini oshirish orqali 
yangi xalqaro aviakompaniyalar jalb qilinadi.

Davlatimiz rahbari Buxoro viloyatini 
ijtimoiyiqtisodiy rivojlantirish masalalari 
yuzasidan oʻtkazilgan videoselektor yigʻilishida 
ushbu masalaga alohida toʻxtalib, Buxoroga 
xorijdan 5 million turist kelishi uchun katta 
zamin hozirlanayotgani, lekin viloyatdagi 30 ta 
tarixiy yodgorlikka eʼtibor sustligi uchun ularga 
sayyohlar bormayotganini qayd etdi.

Shu maqsadda ushbu obidalarga tutash 
hududlar, dehqon bozori va ming yillik 
tarixga ega Buxoro darvozasi, Ismoil 
Somoniy maqbarasi, istirohat bogʻi va 
sunʼiy koʻlning jozibador turizm maj
muasiga aylantirilishi ayni muddao boʻldi.

Buxorolikman. Har oyning oxirgi 
haftasida xalq bilan muloqot qilish, 
odamlarni oʻylantirayotgan masalalarga 
yechim topish maqsadida saylovchilar bilan 
muloqot oʻtkazamiz. Ochigʻi, har gal biror 
oʻzgarish yoki yangilanishning guvohi 
boʻlamiz. Masalan, Qorakoʻlni olaylik. 

Yaqin yaqingacha matematika fanini chuqur 
oʻqitish bilan tanilgan maktabini hisobga 
olmasa, agrar tarmoqqa ixtisoslashgan, 
shunday boʻlib ham qishloq xoʻjaligida biror 
arzirli yutugʻi yoʻq tuman edi. Bugunchi, 
qaysi shahardan kami, sanoat yoki boshqa 
yoʻnalishdan orqada qolgan joyi bor?!

Davlatimiz rahbarining 2021yil 
13avgustdagi tegishli qaroriga binoan 
“Qorakoʻl” erkin iqtisodiy zonasi tashkil 
etilganidan keyin bu yerda sanoat jadal 
rivojlana boshladi. Aholiga munosib turmush 
sharoiti yaratish maqsadida iqtisodiy zona 
yaqinida yangi massiv bunyod etilayotgani eng 
toʻgʻri va oqilona qarorlardan boʻldi. Chunki 
ikki bosqichli loyihada 1 ming 380 xonadonli 
71 ta koʻp qavatli uy, taʼlim va tibbiyot 
muassasalari, mahalla markazi hamda xizmat 
koʻrsatish obyektlari qurilishi koʻzda tutilgan. 
Ayni paytda birinchi bosqich doirasida 12 ta 
koʻp qavatli uy, maktab, bolalar bogʻchasi, 
poliklinika foydalanishga topshirilgan.

Bu yutuqlar oʻzoʻzidan boʻlayotgani yoʻq, 
albatta. Ular zamirida chuqur oʻylangan siyosat, 
xalqimizning fidokorona mehnati turibdi. 
Bugun ulkan bunyodkorliklarga mos ravishda 
jamiyat tubdan yangilanib, odamlar qalbi, 
ongu tafakkuri oʻzgaryapti. Ular shuurida, 
kundalik turmushiyu hayotida yangi hayot 
nafasi ufurmoqda.

Umuman olganda, bu kabi yirik ijti moiy
iqtisodiy loyihalar, odamlar tafakkuridagi 
oʻzgarishlar barchamizni xursand qiladi. 
Davlatimiz rahbarining yirik energetika va 
transport majmualari qurilishiga asos yaratgan 
navbatdagi tashrifi esa viloyat taraqqiyotida 
yangi davrni  boshlab berishi shubhasiz.

Tashrif doirasida viloyatni rivoj lantirish, 
xalqni rozi qilish boʻyicha belgilab berilgan aniq 
vazifalar xalq vakili sifatida biz, deputatlardan 
ham katta masʼ uliyat talab etadi. Bu jarayonda 
ushbu vazifalar ijrosi ustidan deputatlik 
nazoratini kuchaytiramiz. Zotan, bularning 
barchasi aholi farovonligiga xizmat qilishi bilan 
ahamiyatlidir.

Gapni bejiz mahalladan boshlamadik. 
Xalqimizga xos ezgu fazilatlarni 
birlashtiradigan bu maskan odamlarda bir 
birining turmush tarzi, farovon hayotiga 
daxldorlik hissini sezdirib turishi bilan 
ham qadrli. “Mahallabay” ishlash tizimi 
zamirida shu yotibdi. Masʼullar mahallalar 
orqali hududlar rivoji uchun turli sohalarni 
rivojlantirish, bu jarayonda, ayniqsa, 
tadbirkorlarga keng imkoniyat berishga eʼtibor 
qaratyapti. Kichik va oʻrta biznesga uquvi 
borlar har tomonlama qoʻllabquvvatlanyapti. 
Imkoniyatdan foydalanayotgan ishbilarmonlar 
esa mahallasi, tumani, hatto viloyatidagilar 
bandligini taʼminlab, oilalar daromadiga 
hissa qoʻshyapti. Oʻzi tashabbus koʻrsatib, 
yangi yoʻnalishlarda odamlar bandligini 
yaratib, munosib mehnat sharoiti yaratib 
beryapti. Hozir qaysi tadbirkordan soʻramang, 
maqsadi yanada rivojlanib, koʻplab boʻsh ish 
oʻrni yaratish ekanini aytadi. Bir tomondan, 
yurtimizda tadbirkor qancha koʻp ish oʻrni 
yaratsa, unga shuncha koʻp imtiyoz berilyapti. 
Boshqa tomondan, davlat yordami bilan boy 
boʻlayotgan ishbilarmonlar xalqning ham 
boy boʻlishi, mamlakatimiz rivojiga hissa 
qoʻshishga intilayotir.

Shu yil 31may1iyun kunlari davlatimiz 
rahbarining Buxoro viloyatiga tashrifi 
doirasida oʻtgan videoselektor yigʻilishida 

ham tadbirkorlikka katta urgʻu berilgani bejiz 
emas. Keyingi yillarda viloyat iqtisodiyoti 
1,5 barobar oʻsib, umumiy qiymati 53 trillion 
soʻmdan oshganida ham biznes vakillarining 
ulushi katta. Ular nafaqat sohalar rivoji, 
balki ish oʻrinlari yaratishda ham faollik 
koʻrsatayotir. Yigʻilishda tadbirkorlar bu 
borada qator takliflar bildirib, yoshlar 
bandligini taʼminlashga tayyor ekanini 
taʼkidladi.

Ular orasida viloyatdagi eng yirik 
toʻqimachilik korxonalaridan biri — “Parvoz 
humo” MCHJ ham bor. Korxona shu kunlarda 
matoni boʻyash va kiyimkechak tayyorlash 
sexlarini ishga tushiryapti. Yigʻilishda mazkur 
paxtatoʻqimachilik klasteri taʼsischisi 
Nurmuhammad Ochilov oʻz ishlab chiqarish 
sexlarida 1011sinf va kollej oʻquvchilariga 
darsdan soʻng kasb oʻrgatib, 2 million 
soʻmgacha oylik toʻlash, bepul tushlik va tekin 
avtobus bilan taʼminlash taklifini bildirdi. 
Tadbirkorning aytishicha, bu tashabbus 
korxonaga zarur mutaxassislar tayyorlash 
hamda koʻproq odamni ish bilan taʼminlashga 
qaratilgan.

— Davlatimiz rahbarining Buxoro viloya
tiga tashrifi chogʻida tadbirkor sifatida 
oʻzimni qiynayotgan asosiy muammolardan 
biri — malakali ishchikadrlar taqchilligi 
haqida gapirdim, — deydi “Parvoz humo” 

MCHJ taʼsischisi Nurmuhammad  Ochilov. 
— Buning yechimida korxonalar va taʼlim 
muas sasalari hamkorligi nihoyatda muhim 
ekaniga oxirgi yillarda guvoh boʻlyapmiz. Shu 
bois, maktablarning bitiruvchi sinfi hamda 
kollej oʻquvchilari korxonamizda ish oʻrganib, 
bandligini taʼminlashi, yaʼni dual taʼlim 
tizimini yoʻlga qoʻyish boʻyicha amaliy yordam 
soʻradim. Davlatimiz rahbari tashabbusimni 
qoʻllabquvvatladi. Shuning dek, Gʻijduvon 
tumanidagi 2kasbhunar kollejiga korxona 
sexlaridan “amaliy monomarkaz” sifatida 
foydalanish, Buxoro muhandisliktexnologiya 
instituti kafedrasini korxona hududida 
joylashtirib, ham oʻquvchilarga, ham talabalarga 
sharoit qilib berishga tayyorligimizni bildirdik. 
Bunda bitiruvchilar amaliy monomarkaz 
sifatida korxonamizdan foydalanib, taʼlim 
muassasasini tamomlaguniga qadar biror kasb 
egasiga aylanadi. Tayyor mutaxassislarni esa 

ishga qabul qilish imkoniyatimiz paydo boʻlib, 
oʻzimizga zarur malakali ishchikadrlar oʻrnini 
toʻldirishga erishamiz.

Oʻzbekiston — yoshlar mamlakati. Har 
yili mehnat bozoriga minglab bitiruvchi kirib 
kelmoqda. Birgina Buxoro viloyatida bu yil 
ushbu koʻrsatkich 21,5 mingni tashkil etmoqda. 
Gʻijduvonda esa 3 mingga yaqin yosh maktabni 
bitirdi va 800 nafari oliygohga kirmasdan, 
kasbga oʻqish istagini bildirgan. Shu jihatdan 
nafaqat bitiruvchilar, balki har bir hududdagi 
ishsiz, kam daromadli aholini ish va daromad 
manbai bilan taʼminlash dolzarb vazifa.

— “Parvoz humo” paxtatoʻqimachilik 
klasterimizda har yili yangi boʻsh ish 
oʻrinlari yuzaga keladi, — deydi tadbirkor. 
— Ilk faoliyatini yuk avtomobillarini ijaraga 
berishdan boshlagan korxonamiz bugunga 
kelib, paxta xomashyosini toʻliq qayta 
ishlashga erishdi. Salkam 8 ming gektar 

maydonda chigit ekib,  paxta xomashyosi 
yetishtiramiz. Bir yilda 13 ming tonna paxtani 
qayta ishlab, 10 ming tonna tayyor kiyim
kechak tikamiz. Eksport geografiyamiz 
ancha keng. Ayni paytda MDH davlatlaridan 
tashqari, Germaniya, Italiya, Polsha va 
Yaponiyaga mahsulot eksport qilyapmiz. 
Korxonada jami 4 mingga yaqin ishchixodim 
mehnat qilyapti.

Klasterning kun sayin rivojlanib 
borayotganida tadbirkorlarga yaratilgan qulay 
muhit, shartsharoitning oʻrni katta. Korxona 
erkin iqtisodiy zonada joylashgani bois, qator 
soliq toʻlovlaridan ozod qilingan. Qolaversa, 
eksportchi sifatida davlat berayotgan 
imtiyozlardan ham foydalanib kelyapti.

Hozir bozorda, ayniqsa, jahon maydonida 
raqobat kuchli. Shu bois, klasterda mahsulot 
sifatiga katta eʼtibor qaratiladi. Imtiyozlar 
tannarxda aks etyapti. Yaqinda 35 ming kvadrat 
metrli tikuv binosi qurib bitirildi. Bundan 
tashqari, paxta xom ashyosini toʻliq qayta ishlash 
tizimi qamrab olingani sababli qoʻshimcha ish 
oʻrinlariga ehtiyoj ham bor. Taʼlim muassasalari 
bilan hamkorlikda dual tizim toʻgʻri yoʻlga 
qoʻyilsa, korxonada qoʻshimcha 22,5 ming 
kishini ishga qabul qilish imkoniyati yaratiladi. 
Aslini olganda, tajribasiz kadrlar korxona 
uchun qoʻshimcha xarajat. Tadbirkor bildirgan 
taklifdan koʻzlangan maqsad ham yoshlarni 
oʻqish davrida kasbga oʻrgatib, soʻng ish bilan 
taʼminlashdan iborat.

Iroda TOSHMATOVA,
 “Yangi Oʻzbekiston” muxbiri

BUXOROLIK TADBIRKORDAN TASHABBUS
O‘quvchilarni kasbga o‘qitib, maosh, bepul tushlik va 

avtobus bilan ta’minlamoqchi
“Bir bolaga yetti mahalla — otaona” degan gapni eshitib, qaysidir 
yoshgacha shu fikr taʼsirida ulgʻaygan avlodmiz. Orada bu 
tushunchalar yoʻqoldi, “birovning bolasi”, degan qarash paydo 
boʻlib, hamma oʻzi bilan oʻzi ovora boʻlib qoldi. Mahallaning oʻrni 
yoʻqoldi, loqaydlik, befarqlik kuchaydi. Yurtimizda mahalla instituti 
qayta tiklanib, dunyoda oʻxshashi yoʻq “mahallabay” ishlash tizimi 
yoʻlga qoʻyilgach, hammasi mutlaqo boshqacha boʻldi. Hozirda bu 
tizim takomillashtirilib, “mahalla yettiligi” ishlayapti.

QADIMIY SHUHRATGA MOS 
YANGILANISHLAR

Madina BARATOVA, 
Oliy Majlis Qonunchilik palatasi 
deputati

Oʻzbekistonning Jahon savdo tashkilotiga aʼzo boʻlish yoʻlidagi keng koʻlamli saʼy
harakati biznes rivoji bilan birga milliy iqtisodiyot raqobatdoshligini oshirishda 

muhim ahamiyat kasb etadi. Eng asosiysi, sifatli mahsulotlar isteʼmoli orqali aholi 
turmush farovonligi ortib boradi.

Samariddin ELMIRZAYEV, 
Bank-moliya akademiyasi 
kafedra mudiri, 
iqtisodiyot fanlari doktori, 
professor

Sevara FAYZIYEVA,
Oliy Majlis Senatining 
Orolboʻyi mintaqasini rivojlantirish 
masalalari hamda ekologiya 
qoʻmitasi ekspertlar 
guruhi aʼzosi

Taraqqiyot odimlari

5-iyun — Jahon atrof-muhitni muhofaza qilish kuni

Xalqaro mehnat taqsimoti doirasida 
mamlakatlar milliy iqtisodiyoti rivojlanishi XXI 
asrga kelib oʻz ustuvorligini jiddiy pasaytirdi. 
Chunki yuqori darajadagi texnologik yuksalish, 
global raqobatga asoslangan jahon iqtisodiyoti, 
raqamlashuv asosidagi taraqqiyot tendensiyasi 
kabi omillar har bir milliy iqtisodiyot oldiga 
xalqaro savdo asosida rivojlanishni shart qilib 
qoʻydi. Natijada hech bir mamlakat xalqaro 
savdo munosabatlariga kirishmasdan rivojlana 
olmasligi haqiqatga aylandi.

2023yil 2iyunda Prezidentimizning 
“Oʻzbekiston Respublikasining Jahon sav
do tashkilotiga aʼzo boʻlish jarayonini 
jadallashtirishga doir qoʻshimcha choratad
birlar toʻgʻrisida”gi qarori qabul qilinishining 
boisi ham shunda. Unda Oʻzbekis tonning 
mazkur tashkilotga aʼzo boʻlishiga erishish 
yaqin istiqboldagi muhim vazifasi sifatida 
belgilab qoʻyildi.  

Jahon savdo tashkilotiga aʼzo davlatlar 
oʻzaro teng shartsharoitlar asosida xalqaro 
savdoni amalga oshiradi. Shu bois, Jahon savdo 
tashkiloti bilan ishlash boʻyi cha Oʻzbekiston 
Respublikasi Bosh vaziri oʻrinbosari Jamshid 
Xoʻjayev raisligida idoralararo komissiya tuzilib, 
JSTga aʼzo mamlakatlar bilan bozorga kirish 
boʻyicha Oʻzbekistonning pozitsiyasini aniq 
belgilab berish hamda ikki va koʻp tomonlama 
muzokaralar jarayonida tashqi savdo rejimini 
tarif va notarif choralar orqali oʻzgartirish, 
Adliya vazirligi, tegishli vazirlik hamda 
idoralar tomonidan milliy qonunchilikni JST 
bitim, qoida va meʼyorlariga muvofiqlashtirish 
boʻyicha tayyorlangan takliflarni koʻrib chiqish, 
ularni milliy qonunchilikka implementatsiya 
qilish yuzasidan qarorlar qabul qilish vazifalari 
yuklatildi.

Idoralararo komissiya oʻtgan vaqt mo

bay nida qator choratadbirlarni amalga 
oshirdi. Jumladan, Oʻzbekistonda ixtirolar, 
tovar belgilari, reklama, doridarmon va 

davlat boji toʻgʻrisidagi qonunlarni JST 
bitimlariga uygʻunlashtirishni nazarda 
tutuvchi “Oʻzbekiston Respublikasining ayrim 
qonun hujjatlariga Oʻzbekiston Respublikasi 
milliy qonunchiligini Jahon savdo tashkiloti 
bitimlariga muvofiqlashtirishni nazarda 
tutuvchi oʻzgartirish va qoʻshimchalar 
kiritish toʻgʻrisida”gi qonun qabul qilindi. 
Natijada “Ixtirolar, foydali modellar va sanoat 
namunalari toʻgʻrisida”gi, “Tovar belgilari, 
xizmat koʻrsatish belgilari va tovar kelib 
chiqqan joy nomlari toʻgʻrisida”gi, “Reklama 
toʻgʻrisida”gi, “Dori vositalari va farmatsevtika 
faoliyati toʻgʻrisida”gi va “Davlat boji 
toʻgʻrisida”gi qonunlarga oʻzgartirish va 
qoʻshimchalar kiritildi. Birgina “Davlat boji 
toʻgʻrisida”gi qonunga kiritilgan oʻzgartirish 
natijasida JSTning Xizmatlar savdosi boʻyicha 
bosh bitimi talablariga muvofiq chet el 
investitsiyalari ishtirokidagi korxonalar va 
mahalliy korxonalarni davlat roʻyxatidan 
oʻtkazganlik uchun davlat boji miqdori 
birxillashtirilib, bazaviy hisoblash miqdorining 
bir barobari miqdorida belgilandi. Umuman, 
Adliya vazirligiga koʻra, Oʻzbekistonning 
JSTga aʼzo boʻlish jarayoni faol bosqichga 
oʻtgach, milliy qonunchilikni tashkilot 
bitimlariga, tartibqoidalariga uygʻunlashtirish 
maqsadida 20232024yillar davomida jami 
24 ta normativhuquqiy hujjat qabul qilingani 
hamda 40 ga yaqin hujjat uygʻunlashtirilgani 
diqqatga sazovor.

Oʻzbekistonning Jahon savdo tashkilotiga 
aʼzo boʻlishi boʻyicha muzokaralar guruhi 
JST vazirlarining joriy yil 2629fevralda 
AbuDabida boʻlib oʻtgan 13konferensiyasi 
doirasida uch davlat — Yaponiya, Isroil va 
Dominikan bilan bozorga kirish protokollari 
imzolangani hamda Tailand bilan muzokaralar 
yakunlanganini eʼlon qildi. Joriy yilning mart 
oyi holatiga Oʻzbekiston hukumati unga aʼzo 
boʻlish doirasida 11 davlat bilan muzokaralarni 
yakunladi. Ulardan 9 tasi bozorga kirish 
boʻyicha muzokaralarni yakunlash toʻgʻrisidagi 
protokoldir. 

Maqola tayyorlanishi jarayonida mazkur 
yoʻnalishda yana dadil oʻta muhim qadam 
qoʻyildi. 2024yil 3iyunda davlatimiz 

rahbarining “Bozor islohotlarini yanada 
jadallashtirish va Oʻzbekiston Respublikasi 
milliy qonunchiligini Jahon savdo tashkiloti 
bitimlariga muvofiqlashtirish boʻyicha nav
batdagi choratadbirlar toʻgʻrisida”gi farmoni 
eʼlon qilindi. 

Farmon bilan 2025yil 1yanvardan  boshlab:
— “Oʻzmetkombinat” AJning respublika 

hududida qora metall lomi va chiqindilarini 
tayyorlash (xarid qilish) huquqi;

— “Oʻzikkilamchiranglimetall” AJning 
respublika hududida rangli metall lomi va 
chiqindilarini tayyorlash va eksport qilish 
huquqi;

— “Oʻztreyd” AJning konsignatsiya shart
larida oziqovqat uni va bugʻdoyni,  shuningdek, 
kichik biznes va xususiy tadbirkorlik 
subyektlari, dehqon va fermer xoʻjaliklari 
mah sulotlarini bank kafolatlari yoki siyosiy 
va tijorat xavflaridan eksport shartnomalarini 
sugʻurtalash polislarini taqdim etmasdan 
eksport qilinadigan mahsulotlarni savdo uylari 
manzillariga tushirish huquqi; 

— “Oʻzkimyoimpeks” MCHJning “Oʻz
kim yo sanoat” AJ tashkilotlari kimyoviy 
mahsulotlari eksporti hamda ularning ishlab 
chiqarish ehtiyojlari uchun uskunalar, ehtiyot 
qismlar, butlovchi buyumlar, xomashyo va 
materiallar importini amalga oshirishdagi 
yagona agent huquqi;

— 2026yil 1iyuldan boshlab esa 
“UzGasTrade” AJning tabiiy gazni yagona 
eksport qiluvchi va import orqali tashqi 
manbalardan markazlashgan tartibda xarid 
qilish boʻyicha yagona operator sifatidagi 
huquqi; 

— “Oʻzenergosotish” AJning elektr 
ener giyasining eksporti va importini 
markazlashgan tartibda amalga oshirish 
huquqi bekor qilindi. 

Shuningdek, 2025yil 1yanvardan 
mobil va (yoki) simli telekommunikatsiya 
tarmoqlariga ega, Oʻzbekiston Res
publikasi hududida faoliyat yuritadigan 
telekommunikatsiya operatorlariga tezkor
qidiruv faoliyati, axborot va kiberxavfsizlik 
tizimlari talablariga toʻliq rioya qilgan holda 
sinov tariqasida xalqaro internet tarmoqlariga 

oʻz tijorat ehtiyojlari uchun toʻgʻridan toʻgʻri 
ulanish huquqi beriladi.

Mazkur choratadbirlar Oʻzbekistonda 
qator sohalarda monopoliyaga barham berishga 
qaratilgani bilan ahamiyatli. Birgina internet 
monopoliyasiga barham berilayotgani sogʻlom 
raqobatdan tashqari raqamli iqtisodiyot rivoji 
jadallashuviga ham ulkan hissa qoʻshadi, deb 
hisoblaymiz. 

Bu borada navbatdagi qadam sifatida 
Oʻzbekistondagi avtomobilsozlik monopoliyasi 
ham bekor qilinsa, Jahon savdo tashkilotiga 
aʼzolik yoʻlida yana bir muhim qadam boʻlar 
edi. Amalda avtomobilsozlik sohasida garchi 
Andijon, Samarqand, Xorazm, Jizzax, Sirdaryo 
viloyatlarida zavodlar ishlayotgan boʻlsada, 
ular “Oʻzavtosanoat” AJning maʼlum darajadagi 
egaligi va nazorati ostida faoliyat yuritmoqda. 

Yuqorida taʼkidlaganimizdek, Jahon 
savdo tashkilotiga aʼzo davlatlar oʻzaro 
savdosi teng sharoitlarga asoslanadi. Bunda 
tashqi savdo rejimini tarif va notarif tenglik, 
milliy qonunchilikning JST bitim, qoida va 
meʼyorlariga muvofiqligini hal qilish borasida 
oldinda yana qator masalalar mavjudligini ham 
qayd etib oʻtishimiz lozim.

Jahon savdo tashkilotiga aʼzo boʻlish 
tashqi savdo tartibqoidalarning bir xilligiga 
asoslanishi bois, ishlab chiqaruvchilarni 
moliyaviy qoʻllabquvvatlashda imtiyozlardan 
foydalanishga yoʻl qoʻymaslik masalasi 
bunda birinchilardan boʻlib yuzaga chiqadi. 
Chunki imtiyozlar har qanday sohada boʻlgani 
kabi savdoda ham muayyan biznes toifaning 
raqobatda ustunligini taʼminlash orqali 
sogʻlom raqobatni buzadi. Bu esa Jahon savdo 
tashkiloti qoidalariga zid. Keyingi yillarda 
respublikamizda davlat budjetidan biznesga, 
korxonalarga subsidiya ajratish amaliyoti 
nihoyatda kengayib ketdi. Amalda foyda olish 
uchun moliyaviy resurslarni oʻzi izlab topishi 
lozim boʻlgan korxonalarga ham subsidiya 

berilayotgani, ayrim aksiyadorlik jamiyatlari 
ustav kapitaliga ham yoʻnaltirilayotgani 
boqimandalikni, haqiqatan, kuchaytirdi.

Soʻnggi ikki yil ichida davlat budjetidan 
ajratiladigan subsidiya miqdori 5,63 trillion 
soʻmdan 29,25 trillion soʻmga, yaʼni besh 
barobar oshgani buni yaqqol koʻrsatib turibdi. 
Bu esa davlat budjeti defitsiti ortib ketishiga 
sabab boʻlayotgani, byudjetdan ajratiladigan 
har qanday subsidiya oʻzoʻzidan boshqa 
soliq toʻlovchilar zimmasiga tushayotgani sir 
emas. Umuman, subsidiya bozor iqtisodiyoti 
prinsiplariga zidligi bois oʻzoʻzidan Jahon 
savdo tashkiloti  qoidalariga ham mos kelmaydi.

Biznes va tadbirkorlik subyektlariga 
imtiyozlar Jahon savdo tashkilotiga aʼzo 
boʻlish yoʻlida keskin qisqartirilishi hamda 
qatʼiy tartibga solinishi lozimligi asosida 
quyidagilarga ham eʼtibor qaratilayotganini 
faqat ijobiy baholash mumkin:

— 2024yil 1oktabrdan bosqichma
bosqich 2025yil 1aprelgacha respublika 
hududida temir yoʻl transportida yuk tashishda 
chegirmalar berish amaliyotini bekor qilish;

— 2026yil 1iyuldan amaldagi qonunchilik 
bilan tartibga solinadigan, korporativ 
buyurtmachilar tomonidan amalga oshiriladigan 
xaridlarda mahalliy ishlab chiqaruvchilarga 
imtiyozlar, jumladan, mahalliy ishlab chiqarilgan 
tovarlarga nisbatan import tovarlarining 
DDP (Oʻzbekiston) narxidan 15 foizdan koʻp 
boʻlmagan miqdordagi preferensiyasi hamda 
mahalliy ishlab chiqarilgan elektrotexnika 
va elektromaishiy mahsulotlarga nisbatan 20 
foizgacha narx preferensiyasi bekor qilinishi;

— eksportni qoʻllabquvvatlash maqsadidagi 
subsidiya va preferensiyalarni, jumladan, 
tovarlarni (xizmatlarni) eksportga realizatsiya 
qilishdan olingan daromadlar boʻyicha foyda 
soligʻi, aylanmadan olinadigan soliq, transport 
xarajatlarini qisman qoplab berishga oid 
imtiyozlarni 2025yil 1yanvardan bekor qilish, 

shuningdek, JST qoidalari bilan taqiqlanmagan 
qoʻllabquvvatlash choralari koʻrilishi;

— samarasi past boʻlgan soliq va bojxona 
imtiyozlarining 2025yil 1yanvardan bekor 
qilinishi.

Bundan tashqari, 2026yil 1yanvargacha 
tamaki mahsulotlari, 2027yil 1yanvargacha 
alkogol mahsulotlari va shakar uchun aksiz 
soligʻi stavkalari,  2030yilgacha esa temir yoʻl 
orqali yuklarni tashishda eksport va import 
tashish xizmatlari uchun tariflarni bosqichma
bosqich birxillashtirish masalasi qoʻyilgani 
ham Jahon savdo tashkiloti bitimlariga rioya 
qilishdagi muhim  choratadbirlardan biridir. 

Oʻzbekistonda amalda boʻlgan bojxona 
boji, yigʻimlari va qiymatini Jahon savdo 
tashkilotining Tariflar va savdo boʻyicha bosh 
bitimi (GATT 1994) talablariga moslashtirish 
maqsadida 2025yil 1yanvardan boshlab 
joriy etiladigan bojxona yigʻimlarining fiskal 
maqsadlarda undirilmasligi belgilanayotgani 
iqtisodiyotni liberallashtirish asosiy yoʻna
lishlardan biriga aylanishini anglatadi.  

Umuman, yuqori bojxona toʻlovlari orqali 
mahalliy ishlab chiqaruvchilarni himoya lash, 
yaʼni proteksionizm siyosatini ham yumshatib 
borish qoʻyilgan maqsadga erishishda muhim 
ahamiyatga ega. Bunda Jahon savdo tashkilotiga 
aʼzo boʻlgunga qadar bojxona toʻlovlarini 
bosqichmabosqich pasaytirib borish orqali 
mahalliy ishlab chiqaruvchilarning global 
raqobatga moslashuvini taʼminlash lozim. 
Aks holda, JSTga aʼzo boʻlgach, bojxona 
toʻlovlarini aʼzo davlatlar amaliyotiga birdaniga 
maqbullashtirish global raqobatga dosh bera 
olmaslikka sabab boʻlib qoladi.

Jahon savdo tashkiloti faoliyati, unga aʼzolik 
erkin savdoga, sogʻlom raqobatga asoslangani 
bois, Oʻzbekistondagi biznes subyektlari 
bunday tartibga bugundanoq tayyorgarlikni 
boshlashi lozim. 2024yilda yurtimizda 
avtomobillar, jumladan, elektromobillar 
importiga yangi cheklovlar joriy etilishi, lift 
importini cheklash, maishiy texnika importini 
murakkab lashtirish, qator tovarlar uchun 
minimal eksport narxlari belgilanishi kabilar 
global bozor uchun hamon yopiqlikni namoyon 
qilayotgandek. Bunday tartiblar Jahon savdo 
tashkiloti tartibqoidalariga zidligi bois, ularni 
bekor qilish lozim. 

Oʻzbekistonda keng koʻlamli xususiy
lashtirishga alohida eʼtibor qaratilayotgani oxir
oqibat xususiy sektorning faol rivojiga xizmat 
qiladi. Bu borada Prezidentimizning 2024yil 
19apreldagi “Iqtisodiyotda davlat ishtirokini 
qisqartirishning qoʻshimcha choratadbirlari 
toʻgʻrisida”gi hamda 2024yil 26apreldagi 
“Davlat ishtirokidagi yirik korxonalarni 
transformatsiya qilish va xususiylashtirish 
jarayonlarini jadallashtirish choratadbirlari 
toʻgʻrisida”gi qarorlari ijrosi muhim. 

Xulosa oʻrnida taʼkidlash joizki, 
Oʻzbekistonning Jahon savdo tashkilotiga aʼzo 
boʻlish yoʻlidagi keng koʻlamli saʼyharakati 
biznes rivoji bilan birga milliy iqtisodiyot 
raqobatdoshligini oshirishda muhim ahamiyat 
kasb etadi. Eng asosiysi, sifatli mahsulotlar 
isteʼmoli orqali aholi turmush farovonligi ortib 
boradi.

O‘zbekistOn JahOn savdO tashkilOti sari 
qanday harakat qilMOqda?

Joriy yilda ushbu sana “Yerlarni qayta tiklash, 
choʻllanish va qurgʻoqchilikka chidamlilik” 
shiori ostida oʻtmoqda. Bu shior bizga 
sayyoramizning ekologik holati tashvishlanarli 
ekani, hech bir davlat bu muammolardan  yiroq 
boʻlolmasligini anglatadi.

Insoniyat farovonligi, eng avvalo, atrof
muhit tozaligi va iqtisodiyotning  samaradorligi, 
yerdagi tabiiy resurslardan oqilona va unumli 
foydalanishga bogʻliq. Shu bois, bu sana nafaqat 
ona tabiatni asrash, balki zaminimizdagi boy 
biologik xilmaxillikni asrabavaylash kunidir. 
Barchamiz ona sayyoramizni asrash, tabiatni 
parvarishlash, dolzarb ekologik muammolarni 
hal qilish haqida chuqur oʻylashimiz, tevarak
atrofimizni yanada goʻzal va sogʻlomlashtirish 
yoʻllarini izlashimiz kerak.

UNEPning taʼkidlashicha, insoniyat hozir 
uchta yirik ekologik muammoga duch kelmoqda. 

Ular: iqlim oʻzgarishi, biologik xilma xillikning 
yoʻqolishi va ifloslanishning ortishi. Bu jarayonlar 
birbiri bilan chambarchas bogʻliq. Ular yer 
degradatsiyasi natijasida yuzaga kelmoqda.

Birinchidan, iqlim qanchalik sezilarli darajada 
oʻzgarsa, tabiiy hodisalar shuncha teztez sodir 
boʻladi. Sel va toshqinlar tuproqni yemiradi, 
qurgʻoqchilik unumdor qatlamni quritadi, kuchli 
shamol va boʻronlar chang va toʻzon keltirib, 
tabiatga jiddiy zarar yetkazadi hamda yer 
degradatsiyasiga sabab boʻladi. Tuproq uglerodni 
toʻplash va saqlash xususiya tini yoʻqotib, uni 
atmosferaga qaytaradi.  Natijada choʻllanish 

jarayoni tezlashib, unumdor landshaftlar yoʻqolib 
boradi.

Ikkinchidan, biologik xilmaxillikning qis
qarishi ekotizimlarning meyoʼriy hayotini toʻliq 
yoʻq boʻlgunga qadar buzadi. Biotoplar uglerodni 
unchalik samarali oʻzlashtirolmaydi. Suv va 
havoni tozalamay qoʻyadi. Yerdagi namlik va 
ozuqa moddalarini toʻplashda muam molar 
yuzaga keladi. Ekotizimning buzilishi tuproqqa 
ham taʼsir qiladi. Yer hayotni qoʻllabquvvatlash 
xususiyatini yoʻqotib, oʻsimliklar, hayvonlar va 
mikroorganizmlarning nobud boʻlishiga olib keladi.

Uchinchidan, yerning ifloslanishi nafaqat 
unumdorligiga taʼsir qiladi, balki tabiiy 
resurslarni keskin kamaytiradi. Tuproq 
shunchaki yer boʻlaklari emas, u minglab tirik 
mavjudot yashaydigan murakkab ekotizimdir. 
Mikroorganizmlar, zamburugʻlar, hayvonlar 
va oʻsimliklarning muvozanati boʻlmasa, 
tup roq nobud boʻladi va Yer yuzida hayotni 
qoʻllabquvvatlovchi tizim buziladi. Qurigan, 
zaharlangan, shoʻrlangan tuproq kimyoviy 

moddalarni oʻzgartirolmaydi. Ifloslantiruvchi 
moddalar yer osti suviga osongina kirib boradi 
hamda shamol orqali zahar tarqaladi.

Ushbu inqirozlar ekotizimga misli koʻrilmagan 
zarar yetkazib, milliardlab gektar yerning 
qurishiga sabab boʻlmoqda. UNEP maʼlumotiga 
koʻra, hozir Yer yuzining 40 foiziga jiddiy zarar 
yetgan. Bu dunyo aholisining yarmiga bevosita 
tahdid solishi mumkin. Mutaxassislar kelajakda 
iqtisodiy yoʻqotishlar 44 trillion dollarga yetib, 
jahon yalpi ichki mahsulotining yarmiga teng 
boʻlishini taxmin qilmoqda. Bundan tashqari, 
dunyo aholisi ocharchilik natijasida ommaviy 
migratsiya va mojarolar tahdidi ostida qolishi 
ehtimoli yuqori.

Bu kabi muammolarni hal qilish uchun yerni 
qayta tiklash va muhofaza qilish zarur. Agar 
yerning atigi 15 foizini tiklasak va tanazzulga 
uchrashining oldini olsak, hech boʻlmaganda 
yoʻqolib ketish xavfi ostida turgan bioxilma
xillikning 60 foizini saqlab qolgan boʻlamiz.

Yurtimizda ekologik muammolarning oldini 
olish, atrofmuhitni muhofaza qilish, Orolboʻyi 
mintaqasida ekologik vaziyatni yaxshilash 
boʻyicha keng koʻlamli islohotlar xalqaro 
hamjamiyat tomonidan yuqori baholanmoqda.

Davlatimiz rahbari BMT Bosh Assambleya
sining 72sessiyasida soʻzlagan nutqida dunyo 
eʼtiborini Orol dengizining ekologik fojiasiga 
qaratdi. Uning qurishi oqibatlarini bartaraf 
etish xalqaro miqyosdagi saʼyharakatlarni 
faollashtirishni talab qiladi.

Shuningdek, “Oʻzbekiston — 2030” 
strategiyasida ekologik vaziyatni tubdan 
yaxshilash, atrofmuhit muammolarini bartaraf 
etish, iqlim oʻzgarishi salbiy taʼsirining oldini 
olish kabi maqsadlarga alohida eʼtibor qaratilgan.

Yurtimizda 2021yildan hozirga qadar 
“Yashil makon” umummilliy loyihasi  doirasida 

jami 725 million tup mevali va manzarali daraxt 
ekildi. 588 gektar “yashil bogʻ”, 662 gektar 
“yashil jamoat parki”, Buxoro, Nukus, Xiva va 
Urganch shaharlari atrofida jami 40 kilometr 
masofada “yashil belbogʻ” barpo etildi.

Yirik xalqaro anjumanlar, oliy va yuqori 
darajadagi tashriflar doirasida daraxt ekish 
marosimi anʼanaga aylanib bormoqda. 
Bundan tashqari, avtotransport vositalarining 
zararli tashlanmasi bilan bogʻliq ekologik 
muammolarni bartaraf etish maqsadida 
Toshkent shahri Mirobod tumanida joylashgan 
Yoʻl harakati xavfsizligi boshqarmasining 
roʻyxatdan oʻtkazish va imtihon olish boʻlimi 
mutlaqo yangi uslubda ishlovchi zamonaviy 
diagnostika markaziga aylantirildi.

Bu yerda avtomobildan chiqayotgan zararli 
moddalar miqdori tekshiriladi va ekologik 
tekshiruv natijasidan kelib chiqib, RFID chip 
oʻrnatilgan “qizil”, “sariq” yoki “yashil” yorliq 
(stiker) mashinaning old oynasiga yopishtiriladi.

Kelgusida joriy ekologik vaziyatdan kelib 
chiqib, shahar hududi bir nechta ekologik zonaga 
ajratiladi va transport vositalarining havoga 
chiqarayotgan zararli moddalari darajasiga 
koʻra, yaʼni stiker rangiga qarab ayrim ekologik 
zonalarga kirishni bosqichmabosqich cheklash 
taklif etilmoqda. Bunda ekologik zonalarga 
ruxsat etilmagan transport vositalarining kirishi 
avtomatlashtirilgan holda nazorat qilinadi. 
Qoidabuzarlik natijasida kelib tushadigan 
jarimalar hududning ekologik holatini yaxshilash 
boʻyicha choratadbirlarni moliyalashtirishga 
yoʻnaltiriladi.

Bu boradagi ishlar atrofmuhit holatini 
yumshatish, tabiiy resurslar degradatsiyasining 
oldini olishga xizmat qiladi. Natijada nafaqat 
mamlakatimiz, balki mintaqada ham iqtisodiy, ham 
ijtimoiy, ham ekologik barqarorlik taʼminlanadi.

TABIATNI ASRASH — 
QO‘LIMIZDA

1972yil 5iyun kuni Stokgolmda BMTning atrofmuhitga bagʻishlangan 
konferensiyasida jahon atrofmuhit kunini nishonlash toʻgʻrisida qaror 
qabul qilingan. Maqsad — xalqaro hamjamiyat eʼtiborini atrofmuhitni 
muhofaza qilish muammolariga qaratish hamda global ekologik 
inqirozning oldini olish boʻyicha aniq choratadbirlar ishlab chiqish edi. 
Konferensiyada, shuningdek, yangi tashkiliy tuzilma — Atrofmuhit 
muhofazasi boʻyicha BMT dasturi — UNEPga asos solindi.

BUGUNGI HARAKATLAR 
ERTANGI FAOLIYAT POYDEVORI

Yaqinda Jahon savdo tashkiloti (JST) saytida Oʻzbekiston ushbu 
tuzilmaga aʼzo boʻlish boʻyicha majburiyatlarida sobit qolayotgani va 
bunga erishish uchun barcha imkoniyatlar ishga solinayotgani hamda 
2026yilda Kamerunda boʻlib oʻtadigan 14vazirlar konferensiyasigacha 
JSTga aʼzo boʻlish niyatida ekani aytildi. Shuningdek, Oʻzbekistonning 
tashkilotga aʼzo boʻlish boʻyicha ishchi guruhi sakkizinchi yigʻilishida 
yurtimizning bu boradagi saʼyharakatlari yuqori baholangan. 
Shu bilan birga, chora koʻrilishi talab etilayotgan sohalar alohida 
taʼkidlangan. Shulardan kelib chiqib, quyida mamlakat iqtisodiyoti va 
taraqqiyotida mazkur tashkilot nechogʻliq ahamiyat kasb etishi, unga 
aʼzo boʻlish yuzasidan koʻrilayotgan choratadbirlar xususida fikr 
yuritishni lozim topdik.  

5KO‘ZGUYANGI O‘ZBEKISTON
Taʼlimtarbiya samaradorligi oliy taʼlim tizimida oʻquv jarayonini sifatli tashkil qilish, 

malakali kadrlarni tanlash, oʻqitishning zamonaviy shakllarini yoʻlga qoʻyish kabi qator 
masalalar bilan uzviy bogʻliq. Oliy oʻquv yurtlari moddiytexnik bazasining mustahkam va 

boy boʻlishi ham yoshlarning sifatli taʼlim olishiga imkon yaratadi.

Inson qadri uchun

Oliy taʼlim

“Shunchaki soʻrab 
qoʻyishmas ekan”

Oyogʻi oʻziga boʻysunmay qolganidan 
buyon qizning ahvoli shu. Kun boʻyi vaqti 
koʻp boʻlsada, birov bilan suhbatlashib, 
dardihol qilishni yoqtirmaydi. Boshqalarning 
achinishini, oʻzgacha nazar bilan qarashini 
istamaydi. Oʻziga kitobdan ortiq doʻst yoʻqdek 
koʻrinadi. Jarrohlik amaliyotidan chiqqaniga 
koʻp boʻlgani yoʻq. Shu bois, oilasidagilar ham 
koʻngliga qarab, aytganini qilishga intiladi. Bu 
holatga koʻnikish uchun, albatta, vaqt kerak.

Marjona tengqurlari kabi maktabga oʻzi 
borib, oʻzi kelardi. Jismoniy jihatdan hech 
kimdan kam emasdi. Afsuski, bir oz oldin 
boshlangan dard yuqori sinfga oʻtganida 
kuchaydi. Oʻsmir qiz dardni sabot bilan 
yengishga nechogʻliq intilmasin, kasallik 
chekinay demasdi. Uyidagilarning harakati 
ham besamar ketdi. Shifokorlar xulosasiga 
koʻra, jarrohlik amaliyoti oʻtkaziladigan boʻldi. 
Ilojsiz qolgan otaona qizining jarrohlik stoliga 
yotishiga rozilik bildirdi. Kasallik bartaraf etildi, 
biroq shifokorlarning saʼyharakatiga qaramay, 
qizning yarim tanasi umuman ishlamay qoldi.

Birinchi guruh nogironi Marjona 
Hamroyeva astasekin hayotning bu sinoviga 
koʻnika boshladi. Endi birovning yordamisiz 
harakatlana olmasada, qalban olgʻa intilishga 
ahd qildi. Uzzukun bir joyda yotmay, tashqariga 
chiqishga, quyosh taftidan bahra olib, koʻchani 
tomosha qilishga intila boshladi. Lekin buning 
imkoni yoʻq edi. Buning uchun nogironlar 
aravachasi kerak. Sotib olgani esa bu qurgʻur 
ham ancha qimmatlik qilar, birovdan yordam 
soʻrash esa noqulay edi. Shunday kunlarning 
birida akalari qizni koʻtargancha navbatdagi 
tibbiy koʻrik uchun shifoxonaga olib bordi. 
Singlisini u xonadan bu xonaga koʻtarib, 
qiynalib yurgan yigitlarni koʻrgan bir otaxon 
eski aravachasini Marjonaga sovgʻa qilib 
yubordi. Bundan koʻngli togʻdek koʻtarilgan 
qiz aravachaga oʻtirgancha harakatlanardi. 
Xursandchiligi koʻpga bormadi. Eski narsa 
baribir eskida — tez orada yaroqsiz boʻlib 
qoldi. Gʻildirak lari ishdan chiqdi. Tuzatib 
boʻlmadi.

Bundan xabar topgan qoʻshnisi hovlisidagi 
ishlatilgan, biroq foydalansa boʻladigan 
aravachani olib chiqib berdi. Endi  Marjona 

Talabalar uchun xalqaro almashinuv va 
akademik mobillik dasturlarining yoʻlga 
qoʻyilishi, qoʻshma taʼlim dasturlari uchun 
yetakchi xorijiy universitetlarning jalb 
etilishi quvonarli hol. Keng koʻlamli ishlar 
zamirida sifatli, raqobatbardosh kadrlar 
tayyorlash, mamlakatimizdagi oliy oʻquv 
yurtlarining xalqaro miqyosdagi  nufuzini 
yuqori reytingga olib chiqish maqsadi 
yotibdi.

Natijaga qanday erishiladi? Birinchi 
navbatda, oliy taʼlim muassasalariga oʻqishga 
qabul qilishning eng adolatli va shaffof shaklini 
yoʻlga qoʻyish kerak. Bu borada mamlakatimizda 
qator ishlar bajarildi. Jumladan, talabalar uchun 
byudjet oʻrni koʻpaymoqda, shu bilan birga, 
oliy maʼlumot olish imkoniyatini kengaytiradi. 
Abituriyentlar uchun hujjatlarni topshirish tartibi 
soddalashtirildi. Onlayn tartibda foydalanish 
ularga har jihatdan qulaylik tugʻdirmoqda. 
Bundan tashqari, chekka hududlarda yashovchi 
hamda kam taʼminlangan oilalar farzandlarini 
oʻqishga qabul qilishni ragʻbatlantirish chora
tadbirlari takomillashib boryapti.

Tizimda sezilarli yutuqlarga erishilganiga 
qaramay, sifat bosqichi borasida yechimini 
kutayotgan muammolar ham yoʻq emas. 
Shulardan biri oʻqishga qabul qilish va taʼlim 
sifati oʻrtasidagi bogʻliqlikdir. Jarayon aniq 
va shaffof tanlov mezonlarini ishlab chiqishni 
talab qiladi. Bu esa tizimga ishonchni oshiradi, 
subyektivlik xavfini kamaytiradi.

Qabul tizimini isloh qilish va taʼlim sifatini 
oshirish xalqaro reyting koʻrsatkichlarida oʻrin 
egallashning asosiy omilidir. Prezidentimizning 
2024yil 24maydagi “Oliy taʼlim tashkilotlariga 
oʻqishga qabul qilish va davlat buyurtmasini 
joylashtirish tizimini takomillashtirish toʻgʻ
risida”gi farmoni ana shu masalalarga huquqiy 
yechim boʻladi.

Farmondan koʻzlangan maqsad oliy taʼlim 
tashkilotlariga oʻqishga qabul qilish boʻyicha 
davlat buyurtmasini shakllantirish va davlat 
granti ajratish mexanizmlarini takomillashtirish, 
yoshlarning sifatli taʼlim olishi uchun mavjud 
shartsharoitni yaxshilash, kadrlar tayyorlashni 

iqtisodiyotning rivojlanayotgan tarmoq va 
sohalariga manzilli yoʻnaltirishdin iborat.

Mazkur huquqiy hujjatda 2024/2025oʻquv 
yilidan OTMlar talabalariga davlat granti 
ijtimoiyragʻbatlantiruvchi grant va taʼlim granti 
shaklida ajratilishi belgilandi. Shuningdek, 
bakalavriat va magis traturaga qabul qilingan 
talabalarga taʼlim granti bir oʻquv yili uchun 
ajratiladi. Albatta, taʼlim grantini birinchi 
kursda oliy taʼlim tashkilotlariga ajratilgan 
davlat buyurtmasi kvotasiga muvofiq kirish 
imtihonlarida yuqori ball toʻplagan talabalar 
olishi mumkin. Davlat grantini shu yoʻsin 
taqsimlash mexanizmiga uzoq yillar amal 
qilindi. Biroq yangi tartibga koʻra, taʼlim granti 
ikkinchi va undan  keyingi kurslarda yuqori 
akademik reyting koʻrsatkichiga erishgan 

va ijtimoiy faol talabalar orasida oliy taʼlim 
tashkilotlari tomonidan tabaqalashtirilgan 
tartibda qayta taqsimlanadi. Davlat granti va 
unga qoʻyilgan talablar taʼlim oluvchilarning 
oʻqishga munosabatini oʻzgartirishi bilan birga, 
bilim va iqtidorini har tomonlama haqqoniy, 
adolatli baholaydigan mexanizmga aylanadi.

Mehnat bozorining bugungi va kelgusi 
ehtiyojlarini inobatga olish koʻplab muam
molarning bartaraf etilishiga olib keladi. Jumladan, 
yurtimizning chekka hududida iqtisodiyotning 
muhim tarmoqlarida malakali kadrlar yetishmasligi 
kuzatiladi. Bu muammoni hal qilish uchun taʼlim 
tizimi va korxonalar oʻrtasidagi hamkorlikni 
kuchaytirish, kadrlarga ehtiyojni prognozlash 
mexanizmlarini joriy etish, taʼlim das turlarida 
amaliyotga yoʻnaltirilgan komponentlarni 

kengaytirish zarur. Xuddi shu maqsaddan 
kelib chiqib, farmonda hududlar, sohalar va 
tarmoqlarning oliy maʼlumotli kadrlarga ehtiyojini 
taʼminlash uchun davlat buyurtmasi parametrlari 
doirasida maqsadli qabul kvotalari ajratilganini 
sohadagi muammolarni bartaraf etishning muhim 
yechimi, deyish mumkin. Farmonda maqsadli 
qabul va uni toʻgʻri tashkil qilish mexanizmiga oid 
koʻrsatmalar berib oʻtilgan. Jumladan, maqsadli 
qabul kvotasi doi rasida talabalikka tavsiya etilgan 
fuqaro bilan manfaatdor tuman (shahar) hokimligi, 
sohaviy davlat organi (tashkiloti) va oliy taʼlim 
tashkiloti oʻrtasida toʻrt tomonlama shartnoma 
tuzilishi maqsadli taʼlimning natijadorligini 
taʼminlashga xizmat qiladi.

Joriy oʻquv yilida birgina Buxoro viloya tida 
22 mingdan ziyod bitiruvchi mus taqil hayotga 
yoʻllanma oldi. Ularning katta qismi oliy taʼlim 
muassasalariga oʻqishga hujjat topshiradi. 
Bitiruvchilarning iqtidori va salohiyatini toʻgʻri 
baholash taʼlimda hal qiluvchi ahamiyatga ega. 
Shuning uchun ham 2024/2025oʻquv yilidan 
davlat oliy va professional taʼlim muassasalariga 
(kasbhunar maktabi bundan mustasno) qabul 
qilish boʻyicha imtihonlar “avval test, soʻng 
tanlov” tamoyiliga muvofiq tashkil qilinishini 
ijobiy hodisa sifatida baholash mumkin. Endi 
abituriyentlar oʻz tanloviga koʻra, test sinovidan 
toʻplagan balidan kelib chiqib, dastlab oliy 
taʼlimning bakalavriat taʼlim yoʻnalishlariga, 
soʻng profes sional taʼlim muassasalariga 
oʻqishga kirish uchun tanlovda ishtirok etadi. 
Oʻqishga qabul qilishning bunday mexanizmi 
mamlakatimizda ilk bor amalga oshirilmoqda.

Taʼlimtarbiya samaradorligi oliy taʼlim 
tizimida oʻquv jarayonini sifatli tashkil qilish, 

onasining yordamida koʻchaga,  kutubxonaga 
boradigan boʻldi. Bu orada bolalikdagi or zusiga 
yetish — talaba boʻlish harakatiga tushdi. 
Buning uchun unga imkoniyati cheklangani 
pand berishi mumkin edi. Yana bir jihati, 
universitetga oʻqishga kirsa, bir kishi uning 
uchun ovora boʻlib, aravachasini surib yurishi 
kerak boʻladi. Shularni oʻylab, qiz ahdidan 
qaytdi. Bundan xabar topgan onasi unga 
qoʻlidan kelgancha imkoniyat yaratishini, faqat 
talaba boʻlish yoʻlidan ortga chekinmaslikni 
uqtirdi.

— Oliygohda oʻqish istagida astoydil 
harakat qilib, Qarshi davlat universitetining 
tarix fakultetiga grant asosida oʻqishga kirdim, 
— deydi Qarshi tumani Istiqlol mahallasida 
yashovchi Marjona Hamroyeva. — Sirtqi taʼlim 
boʻyicha oʻqishga kirgan boʻlsamda, endi 
darslarga qanday qatnayman, degan xavotirim 
bor edi. Har safar onam meni yetaklab yuradimi, 
deb oʻylardim. Bir kuni uyimizga mahallamizda 
yangi ish boshlagan, oʻzini ijtimoiy xodim, 
deya tanishtirgan opa kirib keldi. Men bilan 
yaqindan tanishdi. Sharoitlarimizni, qanday 
yordam kerakligini soʻrab, daftariga yozib 
ketdi. Oʻshanda shunchaki soʻradiqoʻydi, 
deb oʻylagandim. Adashgan ekanman. Oradan 
uzogʻi bilan bir hafta oʻtgach, uyimizga yangi 
elektron aravacha keltirib berishdi. Buni koʻrib, 
koʻzimga ishonmasdim. Axir shu payt gacha 
birovlarning eski aravachasida kimningdir 
yordamida yurardim. Yangi aravachaga 
oʻtirib, harakatlantirib koʻrdim. Hech kimning 
yordamisiz elektr quvvati bilan yurar ekan. 
Bu men uchun ayni muddao edi. Shunda 
xursandligimdan hammaga rahmat aytib 
chiqdim. Hozir darsga oʻzim bemalol borib 
kelyapman.

Istiqlol mahallasi ijtimoiy xodimi Dildora 
Erniyozovaning aytishicha, bugun hududdagi 
har bir oila bilan yaqindan tanishib, ularning 
ahvoli oʻrganilmoqda. Kerakli yordam va 
maslahat berilib, aholi uchun imkon darajasida 
qulaylik yaratilmoqda.

“Ishga qabul qilishmagandi”
Sunnatillo uchinchi guruh nogironi. Oila 

qurganiga ham ancha yil boʻldi. Hozir ikki far
zandi bor. Yoshi oʻttizga kirayotgan boʻlsada, 
biror tayinli joyda ishlamagani bois, roʻzgʻor 
tashvishi bir oz toliqtirdi. Nogironlik nafaqa sini 

tejamkorlik  bilan 
sarflasada, baribir 
ayrim xarajatlarga  
yetmay qolardi. Bun
dan bezovtalangan 
Sunnatillo biror joydan 
ish topishga harakat qildi. 
Shu maqsadda bir necha bor 
korxona va tashkilotga murojaat 
qilib koʻrdi, biroq tayinli javob ololmadi.

— Shu yil fevralida Prezidentimiz 
yigʻilish oʻtkazib, nogironlarni ish bilan 
taʼminlash boʻyicha topshiriq berganini 
televizorda koʻrib, xursand boʻldim, — deydi 
Sunnatillo Inoyatov. — Endi ishga kirmoqchi 
boʻlsam hech kim qarshilik qilmasa 
kerak, degan niyatda harakat boshladim. 
Qoʻlimda hunarim bor. Qayerga borishni 
bilmay turgandim. Mahallamizdagi ijtimoiy 
xodim oʻzi soʻrab kelib qoldi. Sharoitimni 
toʻliq oʻrganib, oilaviy ahvolim bilan 
tanishdi. Shundan soʻng ishga kirishimga 
koʻmaklashdi. Uyimizga yaqin kasbhunar 
maktabiga elektr montajchi boʻlib ishga 
kirdim. Hozir ishimni astoydil bajarib, yetarli 
miqdorda maosh olyapman.

Ayni paytda hududlarda faoliyat bosh
lagan ijtimoiy xodimlar  koʻmagida  nafaqat 

imkoniyati chek
langanlar, balki 

boshqa shaxslarn
ing ham bandligi 

t a ʼmin lanmoqda . 
Jumladan, Dehqono

bod tumani “Nodira” 
mahalla fuqarolar yigʻi

nida istiqomat qilayotgan 
 Feruza Xolmatovaning turmush oʻr

togʻi xorijga ishga ketgani bois, koʻmakka 
muhtoj boʻlib qolgandi. Bundan xabar topgan 
mahalla ijtimoiy xodimi  Alisher Allanazarov 
ayolni, eng avvalo, ishga joylashtirish tarad
dudiga tushdi. Oʻzi yashab turgan mahallada 
bandligini taʼminlab, ijtimoiy ahvoli yaxshi
lanishiga koʻmak berdi.

— Bugun Feruza opaning oilaviy 
ahvoli ancha yaxshi, — deydi ijtimoiy 
xodim. — Ish bilan taʼminlangach, ikki 
farzandi qatnayotgan musiqa maktabidagi 
toʻgaraklar bepul qilib berildi. Shuningdek, 
mahallamizdagi barcha oilaning ahvoli 
oʻrganilib, toʻliq xatlovdan oʻtkazilmoqda. 
Nogironligi boʻlgan fuqarolarning imkon 
darajasida bandligini taʼminlash, yolgʻiz 
keksalarga koʻmak berish kabi ishlar davom 
ettirilmoqda.

Hech kim eʼtibordan 
chetda emas

Ijtimoiy himoya milliy agentligi tashkil 
etilgach, ogʻir ahvoldagi hamda shunday 
holatga tushib qolish xavfi yuqori shaxs 
va oilalarga bevosita mahalla darajasida 
professional ijtimoiy xizmatlar koʻrsatish tizimi 
joriy etildi. Shu bilan birga, barcha tuman va 
shaharda “Inson” ijtimoiy xizmatlar markazi 
tashkil etildi.

Ayni paytda Qashqadaryo viloyatida 241 
nafar ijtimoiy xodim ochiq tanlov asosida ishga 
qabul qilindi. Yana 221 nomzod qabul qilinishi 
rejalashtirilgan.

— Ijtimoiy himoyaga muhtojlarga yordam va 
xizmatlar manzilliligini taʼminlash maqsadida 
“Yagona ijtimoiy himoya” axborot tizimi ishlab 
chiqilib, koʻrsatilgan barcha yordam va xizmatlar 
integratsiya qilinmoqda, — deydi Ijtimoiy 
himoya milliy agentligi Qashqadaryo viloyati 
boshqarmasi boshligʻi oʻrinbosari Farrux 
Turdiyev. — Bugun  “Inson” ijtimoiy xizmatlar 
markazlarida 49 turdagi xizmat koʻrsatilyapti. 
Joriy yilda viloyatimizdagi markazlarga 
yetmish yetti mingdan ortiq ariza qabul qilinib, 
yetmish mingdan ortigʻining ijrosi taʼminlandi. 
Qolgani oʻrganish jarayonida. Shuningdek, 
xodimlarimiz mingdan ortiq ijtimoiy himoyaga 
muhtoj oila va shaxs lar uchun keyslar ochdi. 
Bundan tashqari, nogironligi boʻlgan 234 kishi 
reabilitatsiya qilinib, 63 nafarining nogironligi 
bekor qilindi hamda 171 nafarining nogironlik 
guruhi yengillashtirildi. Imkoniyati cheklangan 
shaxslar protezortopediya moslamalari va 
reabilitatsiya qilishning texnik vositalari bilan 
taʼminlandi. Tibbiyijtimoiy ekspert komissiyasi 
mehnatga layoqatli imkoniyati cheklangan 13 
ming 866 fuqaroning ishlashiga tavsiya berdi. 
Hozir ulardan 8 mingga yaqinining bandligi 
taʼminlandi.

Joriy yil 20fevralida ijtimoiy himoya 
sohasidagi ustuvor vazifalar muhokamasi 
yuzasidan oʻtkazilgan videoselektor yigʻi
lishida davlatimiz rahbari sohaga oid bir 
qator vazifalarni belgilab bergandi. Shu bilan 

birga, bu tizimni tubdan isloh qilish, ijtimoiy 
yordamning manzilliligi va natijadorligini 
taʼminlash zarurligini taʼkidlagandi.

Shuningdek, joriy yil 1iyundan boshlab 
ijtimoiy himoyaga muhtoj aholini aniqlash 
tartibi va ular bilan ishlash tizimi oʻzgaradi. 
Bu jarayonda ehtiyojmand toifani aniqlash 
boʻyicha mezonlar ishlab chiqiladi. Ularning 
aynan qanday yordamga muhtojligi aniq 
belgilanadi hamda muhtojlarning har biri 
boʻyicha individual ijtimoiy xizmatlar dasturi 
boʻladi.

Yigʻilishdagi koʻrsatmalar asosida vohada 
ham bir qator amaliy ishlar qilinmoqda. Xususan, 
yagona savolnoma joriy qilinib, xonadonga 
“mahalla yettiligi”ning qaysi vakili kirishidan 
qatʼi nazar, oiladagi  muammo va imkoniyatlar 
aniqlanib, “ijtimoiy portreti” chizilishi, yordamdan 
soʻng xonadonda nima oʻzgargani monitoring qilib 
borilishi boʻyicha dastur ishlab chiqildi.

Endi mahalladagi barcha ijtimoiy 
xizmatlarni bosqichmabosqich ijtimoiy xizmat 
koʻrsatish shartnomasi orqali taqdim etish 
yoʻlga qoʻyiladi. Bunda xizmat koʻrsatuvchi 
ham, yordam oluvchi ham oʻziga majburiyat 
oladi. Shu qatorda nafaqa oluvchilar roʻyxatiga, 
birinchi navbatda, nogironligi bor, otaonasi 
yoʻq, boquvchisini yoʻqotgan, kasalligi va 
boshqa sababga koʻra uzoq muddat ishlay 
olmaydiganlarning oilasi kiritiladi. Boshqa 
fuqarolarni “ijtimoiy reyestr”ga kiritishda 
ularning faqat daromadi emas, balki xarajati 
ham hisoblanadi.

Endi avvalgidek ijtimoiy himoyaga 
muhtoj oilalar birgina bolalar nafaqasi olish 
uchun oylab kutmaydi. Qolaversa, turmush 
tarzi yaxshi, hovlisida ikkitadan mashinasi 
boʻlaturib, bolalariga nafaqa olishi borasidagi 
ayrim nohaqliklarga barham beriladi. Eng 
asosiysi, shaffof tizim natijasida halollik yuzaga 
chiqib, ajratilayotgan har ijtimoiy yordam oʻz 
egasiga yetib boradi. Bundan tashqari, hech bir 
fuqaro  eʼtibordan chetda qolmaydi.

Akbar RAHMONOV,
“Yangi Oʻzbekiston” muxbiri

“Mahalla yettiligi”:
HAR BIR OILANING 

“IJTIMOIY PORTRETI” CHIZILADI

Yoshlar uchun keng imkoniyatlar

SIFATLI QABUL — 
SIFATLI KELAJAK

Taʼlim har bir davlat ijtimoiy
iqtisodiy rivojlanishining asosiy 
omillaridan biri. Oʻzbekistonda 
oʻqitish sifatini oshirish, 
zamon talablariga mosligini 
taʼminlashga qaratilgan keng 
koʻlamli islohotlar amalga 
oshirilmoqda. Oliy taʼlim 
muassasalari va abituriyentlar 
uchun kvotalar sezilarli 
darajada koʻpaydi. Oliy oʻquv 
yurtlarini geografik jihatdan 
keng taqsimlash maqsadida, 
ayniqsa, hududlarda yangi 
universitet va institutlar ochildi.

malakali kadrlarni tanlash, oʻqitishning zamonaviy 
shakllarini yoʻlga qoʻyish kabi qator masalalar 
bilan uzviy bogʻliq. Oliy oʻquv yurtlari moddiy
texnik bazasining mustahkam va boy boʻlishi ham 
yoshlarning sifatli taʼlim olishiga imkon yaratadi.

Farmonda oliy taʼlim tashkilotlari moddiy
texnik bazasi, professoroʻqituvchilari tarkibi 
va oʻquvmetodik taʼminotiga muvofiq, keyingi 
oʻquv yili uchun oʻz qabul parametrlarini 
shakllantirishning belgilab qoʻyilishi oliy 
taʼlim muassasalarida yuqori koʻrsatkichlarga 
erishish uchun barcha imkoniyatdan foydalanish 
zarurligini koʻrsatadi.

Bu borada Buxoro davlat pedagogika ins
titutida ham qator ishlar bajarildi. Jumladan, 
oliy taʼlim tizimida oʻz yoʻnalishi boʻyicha 
dunyoning yetakchi ilmiytaʼlim muassasalari 
bilan yaqin hamkorlik aloqalarini oʻrnatish, 
oʻquv jarayoniga ilgʻor xorijiy tajribalarni 
joriy etish, ayniqsa, istiqbolli pedagog va 
ilmiy kadrlarni xorijning yetakchi ilmiytaʼlim 
muassasalarida stajirovkadan oʻtkazish va 
malakasini oshirish borasidagi ishlarga alohida 
eʼtibor qaratilmoqda.

Institut faoliyat boshlaganiga uch yil 
boʻlganiga qaramay, ilmiy sohada ancha 
yutuqlarga erishildi. Jumladan, moddiytexnik 
baza yaxshilandi hamda professoroʻqituvchilar 
salohiyati oshirildi.

Kadrlar tayyorlashda oʻzgaruvchan 
bozor talablariga moslasha oladigan, 
tadbirkorlikni qoʻllabquvvatlaydigan, sanoat 
va iqtisodiyotning rivojiga hissa qoʻshadigan, 
raqobatbardosh, malakali ishchi kuchi 
zarur. Sifatli taʼlimga erishish, malakali 
mutaxassislarni yetishtirish, innovatsiyalarni 
qoʻllabquvvatlash esa kelgusi avlodlar uchun 
porloq istiqbol yaratishning muhim omilidir.

Mamlakat taraqqiyoti, kelajagi, jahon 
miqyosidagi mavqei taʼlim sohasidagi 
islohotlar bilan belgilanadi. Davr talablariga 
javob beradigan, ilgʻor fantexnika, texnologiya 
yutuqlari bilan qurollangan kadr larni 
tayyorlamay turib, mamlakat iqtisodiyotini, 
jamiyat hayotini yuksaltirib boʻlmaydi. “Oliy 
taʼlim tashkilotlariga oʻqishga qabul qilish 
va davlat buyurtmasini joylashtirish tizimini 
takomillashtirish toʻgʻrisida”gi farmonda ham 
xuddi shunday vazifalar belgilab berilgan.

Samarali, shaffof va adolatli qabul amaliyo
tining yoʻlga qoʻyilishi Oʻzbekistonning keyingi 
ijtimoiyiqtisodiy rivoj lanishi uchun asos boʻla 
oladigan yuqori malakali kadrlar tayyorlashning 
asosiy poydevori sifatida xizmat qiladi.

boqiy meros

Adib va jamiyat 

Ahmadjon MELIBOYEV,
Oʻzbekiston Yozuvchilar 
uyushmasi aʼzosi

Avazbek SHOMURODOV,
Oʻzbek milliy maqom sanʼati 
markazi bosh direktori

Ustoz Odil Yoqubov bir yigʻinda Ulugʻbek 
kutubxonasidagi nodir kitoblar xususida gap 
ochib, olim va hukmdorning sadoqatli shogirdi 
Ali Qushchi ularni johil mutaassiblardan qanday 
asragani, shu ishi uchun boshiga qanday xatarli 
tashvishlar tushganini gapirib bergan edi. 

Alloma ajdodlarimizning nodir qoʻlyozmalari, 
xattotlar tomonidan boryoʻgʻi birikki nusxada 
koʻchirilgan kitoblarning gʻaroyib sarguzashtlari 
toʻgʻrisida juda koʻp yozilgan. Dunyo jaholatga 
yuz tutgan davrda buyuk ixtirolar aks etgan kitoblar 
oʻtga yoqilgan, suvga otilgan, yerga, qabristonlarga 
koʻmilgan. Shunga qaramay, qalbi ilm nuridan taft 
olgan kishilar kitobdan voz kechmagan. Beshafqat 
sahrolarda oylab yoʻl bosadigan savdo karvonidagi 
sandiqlarda qimmatbaho matolar, zargarlik 
buyumlari, nafis kumush va chinni idishlar bilan 
birga, sahifalarida olamolam ilmu tafakkur aks 
etgan kitoblar ham boʻlgan. 

Bugun kitob va kitobxonlik insoniyatni 
maʼnaviy komillikka eltadigan, uni qutqaradigan 
yagona najot yoʻli boʻlib turibdi. Xasxashak, 
shoxshabba toʻplanib, suvi dimlanib qolgan 
anhor tozalanganday, havosi ogʻirlashib ketgan 
qiroatxonalar derazalari ochilganday, chiroq 
yoqilganday, ilm nuri tiniqlashayotganday goʻyo. 
Kitobga, kitobxonlikka qaytmoqdamiz. Qaytish 
boʻlganda ham ulugʻ, moʻtabar qaytish. Kitoblar 
oqimi shunday shiddat oldiki, endi biz ularni 
tanlab, maʼnaviy ehtiyoj chanqogʻini, tafakkur 
tashnaligini qondirib, maʼnolarini shuurimizga 
naqshlab oʻqimoqdamiz, sovgʻasalomga 
qoʻshmoqdamiz. 

Ulugʻ ajdodlarning nodir asarlari toʻyona 
maqomiga koʻtarildi. Chin kitoblar maʼnaviy 
hamrohimiz, doʻstqadrdonimiz, donishmand 
maslahatgoʻyimiz, yoʻlimizni, koʻnglimizni 
yorituvchi mashʼala boʻlib qoldi. Kitob  bayramlari, 

yangi nashrlar taqdimotlari, shoir va yozuvchilar 
bilan uchrashuvlar, yosh sheʼriyat ixlosmandlari 
davrasidagi hayajonli muloqotlar madaniy 
hayotimizdan mustahkam joy oldi. Davlatimiz 
rahbarining soʻzlari bilan aytganda, “Hammamiz 
uchun ayni paytda juda muhim ahamiyatga ega 
boʻlgan masala, yaʼni kitobxonlikni keng yoyish 
va yoshlarimizning kitobga boʻlgan muhabbatini, 
ularning maʼnaviy immunitetini yanada oshirishga 
qaratilgan ishlarimizni yangi bosqichga olib 
chiqish vazifasi turibdi”.

Har bir mamlakatning maʼnaviyaxloqiy 
olamini adabiyotga munosabat, kitobxonlik 
darajasiga qarab ham aniqlash mumkin. Dongdor 
va nomdor davlatlar moliyaviy inqirozga yuz 
tutib, iqtisodiy muammolar girdobida qolayotgan 
bir paytda Oʻzbekistonda ijodkor ziyolilar maʼrifat 
ulashish maqsadida oliy va oʻrta maxsus oʻquv 
yurtlarida kitobxonlik davralarini oʻtkazayotgani 
har jihatdan eʼtiborga molik. Chunki qadim
qadimdan ilmmaʼrifatga, ziyoga intilgan va bu 
borada dunyoni hayratga solgan xalqmiz. 

Dunyo tamadduni rivojiga beadoq 
hissa qoʻshgan ulugʻ ajdodlarimiz erishgan 
olamshumul yutuqlar ularning bizgacha yetib 
kelgan asarlarida aks etganini unutmaganmiz. 
Alisher Navoiy, Zahiriddin Muhammad Bobur, 
Mirzo Ulugʻbek, Beruniy, Xorazmiy, Ahmad 
alFargʻoniy, Abu Ali ibn Sino kabi allomalar 
yoshlikdan kitob mutolaa qilgan. Shunday 
ekan, farzandlarimiz ongshuurini kitoblardagi 
bebaho hikmatlar bilan bezash bugungi kunning 
gʻoyat muhim vazifasi hisob lanadi. 

Kitobning qudratini quyoshning qudratigagina 
qiyoslash mumkin. Shunda ham inson qalbini 
faqat kitobgina yorita oladi. Shunday kitoblar 
borki, seni ohanraboday oʻziga tortadi, umring 
yoʻllarida beminnat hamrohing ga aylanadi, qayta
qayta oʻqiysan, oʻqiganing sari aqlshuuring 
toʻlishib boradi. Binobarin, yaxshi kitoblarni bir 
marta oʻqish bilan kifoyalanish kerak emas. Uning 
moʻjizaligi shundaki, har gal oʻqiganingda u senga 
maʼno xazinasining yangi qatlarini ochaveradi. 

Shunday kitoblar boʻladiki, oʻqib tugatib, 
boshqa yumush bilan band boʻlib ketganingdan 
keyin ham fikru zikring unga muhrlanib qoladi. 
Uzoq vaqt shu kitob taʼsirida yurasan. Bunday 
kitoblar, agar u tarixiy mavzuda bitilgan boʻlsa, 
oʻquvchini olis moziy voqeahodisalari mohiyatini 
chuqur va toʻgʻri idrok etishga, oʻzi uchun zarur 
xulosalar chiqarib olishga turtki beradi. 

Oʻzbekiston xalq yozuvchisi Pirimqul 
 Qodirovning temuriylar davri adabiy tili 

muammolariga doir “Til va el” kitobi  tilimiz, til 
madaniyatimiz haqida. Har qanday majruh iqtisodni 
tadbirkorlik bilan koʻrilgan chora tadbirlar bilan 
sogʻlomlashtirsa boʻladi. Yemirilgan imoratni qayta 
 tiklashning iloji bor. Ammo buzilgan, boshqa tillar 
taʼsirida qorishiq bir ahvolga kelgan tilni oʻnglash 
— oʻta murakkab, oʻta qiyin masala.

Tilni faqat til emas, tarix, milliy qad riyatlar, 
urfodatlar, ulugʻ ajdodlarimizning bebaho merosi, 
yangi avlodning kamoli, odobaxloqi nuqtayi 
nazaridan turib ham  oʻrganishimiz, saqlashimiz, 
boyitishimiz, kelajak avlodlarga butun jozibasi, 
kuchqudrati bilan yetkazishimiz lozim. Shu 
maʼnoda “Til va el” kabi kuyinchaklik bilan 
yozilgan kitob lar mutolaasidan charchamasligimiz 
kerak. Ularni bolalarimizga ham oʻqitsak, nur 
ustiga nur boʻladi.

Tilga eʼtibor, uni eʼzozlash chinakam 
vatanparvarlikdir. Fransuz olimi M.Bellin 
1861yilda yozgan kitobida ulugʻ mutafakkir 
Alisher Navoiyning ona tiliga katta  eʼtiborini 
bunday baholagan: “Alisher Navoiy oʻz 
milliy tilining afzalliklarini inkor etib 
boʻlmaydigan dalillar bilan isbot etgani 

oʻz xalqi orasida vatanparvarlikni boshlab 
berganidan dalolatdir”. 

XVI asrda Dyu Belle degan shoir boshchiligida 
bir guruh olim va yozuvchilar “Fransuz tilini 
himoya qilish va ulugʻlash” nomli manifest qabul 
qiladilar. Unda “Ona tilini himoya qilish Vatanni 
himoya qilish bilan barobardir”, degan fikr oldinga 
suriladi. Bu himoya eng yaxshi kitoblar va ularning 
mutolaasi orqali amalga oshiriladi.

Aleksandr Pushkinning “Yevgeniy Onegin” 
romanini ikkiuch bor oʻqib chiqqanman. Lekin 
bir narsaga eʼtibor bermagan ekanman. Roman 
bosh qahramoni Tatʼyana oʻz ona tilini yaxshi 
bilmagani uchun sevgan yigitiga fransuz tilida xat 
yozadi. Pirimqul aka ushbu faktni oʻquvchi yodiga 
solar ekan, mashhur tarixchi adib N.Karamzinning 
quyidagi soʻzlarini keltiradi: “Bizning zodagonlar 
rus bilan ruscha gaplashmasdan, nuqul buzuq 

fransuz tilida soʻzlashishadi. Yaxshi jamiyat 
deb atalgan yuqori tabaqamizda fransuz tilini 
bilmasangiz kar va gungga oʻxshab qolasiz... 
Uyat emasmi? Rus tilida fransuz tilidagiga 
nisbatan uygʻunlik kuchli. Bizda oʻz hayotimizni 
ifodalaydigan soʻzlar fransuz tilidagidan koʻproq”.

Bugun butun mamlakatimizni qamrab olgan 
maʼrifat ulashish tadbirlarida yana bir bor ayon 
boʻldiki, kitobxon yoshlarning nutqi bosh qa 
tengdoshlarining nutqiga nisbatan ravon, fik
ri tiniq boʻladi. Urganch davlat universiteti, 
Andijon davlat tibbiyot universiteti, Namangan 
muhandislikqurilish instituti talabalari, 
Boyovut, Boʻstonliq, Buloqboshi,  Izboskan, 
Marhamat tumanlaridagi oʻrta maktablar 
oʻquvchilari bilan boʻlgan uchrashuvlarda buni 
yana bir bor his etdik. 

Yoshlar shax
siy oʻyqarashlarini 
emin erkin bayon eta
yotgani, tajribali voiz larni 
ham oʻylantirib qoʻyadigan 
savollar bera yot gani, xorijiy tillar
ni oʻrganish bilan birga, ona tiliga, 
oʻtmish tariximizga, buyuk ajdodlarn
ing ilmiymaʼrifiy merosiga eʼtiborni 
 susaytirmayotgani gʻoyat quvonarlidir. 

Biz, voizlar, ortimizdan kelayotgan, 
yangicha maʼnaviy muhitda ulgʻayayotgan 
avlod bugun qanday tarbiya topayotganini 
amalda koʻrdik. Urganchdagi 5umum
taʼlim maktabining birinchi sinfida qisqa 
muddatli dars oʻtishimga toʻgʻri keldi. 
Qizaloqlardan biri mening “Katta boʻlsang kim 
boʻlasan?” degan savolimga magʻrur ovozda: “Men 
olim boʻlaman, bir tomchi suvni bir tonna suvga 
aylantiradigan mashina ixtiro qilaman”, deb javob 
berdi.

Yaqinda Boʻstonliq tumanida Oʻzbekis ton 
xalq shoiri Erkin Vohidov xotirasiga bagʻish
lab oʻtkazilgan festivalda shoir nomidagi ijodiy 
maktab oʻquvchilari Erkin Vohidov, Abdulla 
Oripov, Halima Xudoyberdiyeva va boshqa 
shoirlarning yuzdan ortiq sheʼr va gʻazalini 
yoddan ifodali oʻqib berdi. Davlatimiz rahbarining 
festival qatnashchilariga yoʻllagan tabrigi ularni 
gʻoyat ruhlantirib yubordi. Adabiyot yashasa — 
xalq ham yashaydi, bugun ogʻriqli dunyo dardiga 
faqat maʼnaviyatgina malham boʻlishi mumkin, 
degan soʻzlar takrortakror aytildi.

Buyuk xitoy faylasufi Konfutsiyning hayo ti va 
oʻziga xos maʼnaviyfalsafiy taʼlimoti maʼrifatli 
dunyo ahlini hamma zamonlarda ham qiziqtirib 
kelgan. Uning “Oʻzingga ravo koʻrmagan narsalarni 
boshqalarga ham ravo koʻrma,  ezgulikka ezgulik, 
yovuzlikka adolat bilan javob qaytar, avvalo, 
oʻzingni angla, kattalarni hurmat qil, jamiyatda va 
oilada qaror topgan anʼanalarga muhabbat bilan qara, 
oʻtmish ajdodlardan qolgan qadriyatlarni qadrla” 
kabi axloqiy hikmatlari bugungacha oʻz ahamiyatini 
yoʻqotgan emas. Bu qadriyatlar bugun ham inson 
hayotining asosiy mazmunini tashkil etadi. 

Konfutsiyning fikricha, inson, eng 
avvalo, yaxshi xulqi, odobaxloqi, jamiyat 
hayotidagi faolligi, tutgan mavqei, odamlarga 
tegayotgan nafi, ezgu insoniy fazilatlari bilan 
inson. Otaonasini, ustozlarini sevmaydigan, 
xalqning, mamlakatning tarixiga, ilm olishga 
qiziqmaydigan kishi hayotda hech nimaga 
erishmaydi, bunday odamlar tor shaxsiy 
manfaatlari doirasida qolib ketadilar. Shu bois, 
“Bilim olishga qiziqadiganlarning ortidan 
ergash, bilmasliklarini anglab yetmaganlarga 
bu toʻgʻrida gapir, bilmasliklarini 
biladiganlarga oʻrgat, bilmasliklarini bila 
turib, bilim olishni ixtiyor qilmaganlardan 
qoch”, deydi Konfutsiy. 

Maʼrifat ulashish tadbirlari mavsumiy ish 
emas, ijodkorlar bilan uchrashuvlar  bundan keyin 
ham tizimli ravishda davom etadi. Bu gʻoyat 
masʼuliyatli vazifa bizga topshirilgan ekan, 

“Tarbiyachining oʻzi tarbiyali boʻlishi kerak”, 
degan naqlga qatʼiy amal qilgan holda boʻlajak 
uchrashuvlarga har bir viloyat, shahar, tuman, 
qishloq yoki olis ovulning oʻziga xos xususiyati, 
mavjud muammolari, har bir oʻquv yurtining 
ilmiy, kasbiy yoʻnalishi, faoliyatidagi yutuq
kamchiliklarini hisobga olib, tayyorgarlik koʻrish 
zarur. 

Maʼruza va suhbatlarda yurtimizda yuri
tilayotgan ichki va tashqi siyosatning asosiy 
yoʻnalishlari, maʼnaviy qiyofasi, yangi avlod 
tarbiyasiga berilayotgan eʼtibor, Oʻzbekistonning 
dunyo hamjamiyatidagi yangi oʻrni, bugun 
dunyoda kechayotgan murakkab ijtimoiysiyosiy 
jarayonlar, shular qatorida maʼnaviyaxloqiy 
aynishlar, tinchliktotuvlikka zid tahdidlarning 
turmush tarzimizga, yoshlarimiz dunyoqarashiga 
salbiy taʼsiri xususidagi mushohadalar oʻz aksini 
topishi zarur. 

Turli darajadagi auditoriyalar bilan ishlashda 
tinglovchilarga dunyo, qitʼa va mamlakatimiz 
hayotiga doir eng soʻnggi, eng muhim 
maʼlumotlarni yetkazish, hammaga yod boʻlib 
ketgan fakt va raqamlar oʻrniga tadbir oʻtayotgan 
joyga bevosita taalluqli maʼlumotlardan keng 
foydalanish yaxshi natija beradi. 

Surxondaryoga borgan voiz denovlik taniqli 
ziyoli, oltmish yildan ortiq umrini xalq ogʻzaki 
ijodi namunalarini toʻplash, nashr etishga 
bagʻishlagan fidoyi ustoz Toshtemir Turdiyevni, 
Andijonda oʻzining notiqlik mahorati bilan 
beqiyos maktab yaratib ketgan hassos shoira 
Tursunoy Sodiqovani, Sirdaryoda xalq tilini 
ustoz Mirtemir darajasida bilgan shoir Toʻra 
Sulaymonni, Xorazmda yuksak insoniy fazilati 
bilan koʻplarga oʻrnak boʻlgan yozuvchi Erkin 
Samandarov va shoir Matnazar Abdulhakimni 
eslash, sheʼriy davralarda Choʻlponning “Koʻkatlar 
ungay koʻz yoshlarimdan, Boʻgʻinlar yaralgay 
oʻylashlarimdan”, Halima Xudoyberdiyevaning 
“Qancha shoning boʻlsa, Vatanni koʻtar, 
Qancha qoning boʻlsa,  Vatan uchun toʻk” kabi 
olov satrlarini yoddan oʻqib berish zarur, deb 
oʻylayman.

Rumiy hazratlari “Bu dunyoda yasha
moqlikning maʼnosi baham koʻrmoqlikdir”, 
degan. Maʼrifat ulashish ham baham koʻrmoqlikka 
kiradi.

Xorijga borib kelgan hamkasblarimizdan biri safar 
taassurotlarini soʻzlar ekan, “Bir jomadon kitob olib keldim, 

har bittasi tilloga teng”, degan edi, davradoshlar “Kitob 
oʻzimizda ham koʻpku”, deya hayron boʻldi. Yosh olim yigit esa 
“Shuncha tilla bir kishiga koʻplik qiladi, biz ham oʻqiylik”, dedi. 

Shu gap bahona suhbatimiz kitob mavzusiga koʻchdi.

Milliy maqom sanʼatini rivojlantirishga 
katta eʼtibor qaratilmoqda. Jumladan, 
Prezidentimizning 2017yil 17noyabrdagi 
“Oʻzbek milliy maqom sanʼatini yanada 
rivoj lantirish choratadbirlari toʻgʻrisida”gi 
qarori qabul qilinib, mamlakatimizda ilk 
marotaba Xalqaro maqom sanʼati anjumani 
yuqori saviyada oʻtkazildi. Anjumanda 20 
dan ortiq davlatdan kelgan musiqashunos 
olimlar, yakkaxon ijrochi va musiqiy jamoalar, 
mutaxassis hamda faxriy mehmonlar ishtirok 
etdi.

Shu yil 2730iyun kunlari Jizzaxning 
Zomin tumanida II Xalqaro maqom sanʼati 

anjumani boʻlib oʻtadi. Tadbir doirasida xal
qaro musiqa yarmarkasi, maqom sanʼatiga 
oid turli koʻrgazmalar, jumladan, milliy soz 
va liboslar, hunarmandlik buyumlari, tasviriy 
va amaliy sanʼat asarlari, haykaltaroshlik 
namunalari, badiiy va hujjatli filmlar, audio va 
video disklar, kitoblar, fotosuratlar namoyishi 
hamda yarmarkalari tashkil etiladi. Shuningdek, 
“Maqom sanʼatining nazariy va amaliy 
asoslari: muammo va yechimlar” mavzusida 
xalqaro ilmiyamaliy konferensiya oʻtkaziladi. 
Anjumanda qatnashish istagini bildirganlar soni 
sezilarli oshganini hisobga olsak, ushbu sanʼat 
turiga hamda yurtimizga qiziquvchilar safi 
kengayib borayotgani maʼlum boʻladi.

Prezidentimizning 2023yil 30avgustdagi 
“Oʻzbek milliy maqom sanʼatini yanada 
rivojlantirish va soha vakillari faoliyatini 
qoʻllabquvvatlash choralari toʻgʻrisida”gi 
qarori soha ravnaqi yoʻlidagi navbatdagi 

muhim qadam boʻldi. Unga binoan har bir 
viloyatda maqom hududiy boʻlimlari tashkil 
etildi. Ularga yuridik shaxs maqomi berilib, 
Oʻzbek milliy maqom sanʼati markazi 
tasarrufiga oʻtkazildi. Mamlakatimizda maqom 
yoʻnalishida ijod qilayotganlar bilan soha 
bilimdonlarining hamkorligi belgilab qoʻyildi. 
Soha xodimlarining oylik ish haqi bir necha 
barobar oshirildi. Maqom ansambllarining 
chet el va mamlakat boʻylab gastrol safarlarini 
davlat qoʻllabquvvatlaydigan boʻldi. 
Shuningdek, qarorga koʻra, maqom sanʼatini 
keng targʻib etish maqsadida tashkilotlar 
xodimlari uchun shartnoma asosida konsert 
dasturlari namoyish etish belgilandi. Bir soʻz 
bilan aytganda, maqom ijodkorlarining yelkasi 
oftob koʻrdi.

Maqom sanʼatini yanada rivojlantirish va 
zamonaviy bastakorlik ijodiyoti anʼanalariga 
singdirish, maqom yoʻlida ijod qilib kelayotgan 

bastakor, kompozitor, oʻzbek milliy musiqasini 
nazariy jihatdan oʻrganib, tadqiq etayotgan 
musiqashunoslarni kashf etish hamda ularni har 
tomonlama qoʻllabquvvatlash va ragʻbatlantirish 
uchun 2018yildan buyon “Maqom yoʻllarida 
yaratilgan eng yaxshi asar” tanlovi oʻtkazib 
kelinmoqda.

Madaniyat vazirligi, Oʻzbek milliy maqom 
sanʼati markazi, Oʻzbekiston kompozitorlari va 
bastakorlari uyushmasi tomonidan bastakorlar 

hamda kompozitorlar oʻrtasida oʻtkazilayotgan 
bellashuvda gʻoliblikka munosib asarlar saralanib, 
“Maqomlar fantaziyasi”, “Maqomlar nashidasi”, 
“Uvaysiyman” (Yetti gʻazal) hamda “Konsert” 
nomi bilan nota toʻp lamlarida nashr etildi. Mazkur 
risolalar Toshkent shahridagi bolalar musiqa va 
sanʼat maktablariga tuhfa qilindi.

Xorijiy davlatlar bilan munosabatlarni 
mustahkamlash jarayonida Yunus Rajabiy 
nomidagi “Maqom” ansambli joriy yil 

Ozarbayjon va Tojikistonda gastrol safarida 
boʻlib, nufuzli sanʼat saroylarida konsert 
dasturlarini namoyish etdi.

Ozarbayjon Xalqaro mugʻom markazidagi 
konsert dasturida bayramoldi diltortar kuy
qoʻshiqlar ijro etilib, qardosh xalqning oʻzbek 
milliy maqomiga qiziqishi kuchaydi. Gastrol 
safari yakunida Ozarbayjon Xal qaro mugʻom 
markazi hamda Oʻzbek milliy maqom sanʼati 
markazi oʻrtasida hamkorlik memorandumi 
imzolandi.

Tojikiston bilan bizni umumiy tarix, madaniy 
va maʼnaviy qadriyatlar, anʼana va urfodatlar 
birlashtirib turadi. Ikki xalq oʻrtasidagi oʻzaro 
doʻstlik, mehroqibat, davlatlararo munosabatlar 
yangi bosqichda rivojlanmoqda. Joriy yil aprelida 
ushbu davlatda boʻlib oʻtgan “Oʻzbekiston 
madaniyat kunlari” yuqori saviyada oʻtganini 
taʼkidlash lozim. Ushbu muhim tadbirda Oʻzbek 
milliy maqom sanʼati markazining Yunus Rajabiy 
nomidagi “Maqom” ansambli ham qatnashdi. 
Badiiy jamoa aʼzolari ishtirokida Dushanbeda 
oʻtkazilgan oʻzbek va tojik sanʼati ustalari hamda 
yosh ijrochilarning qoʻshma doʻstlik konsertiga 
kelgan muxlislar cheksiz zavq oldi. Shuning
dek, “Maqom” ansamblining Tojikiston davlat 
akademik opera va balet teatrida boʻlib oʻtgan 
konsert dasturida ikki davlat milliy va zamonaviy 
musiqa sanʼati namunalari ijro etildi, mamlakatlar 
oʻrtasidagi doʻstlik tarannum etildi. Ayniqsa, 
ansambl badiiy rahbari, Oʻzbekiston xalq artisti 
Abduhoshim Ismoilov bastalagan bir qancha 
asarlar, yakkaxon xonandalarning chiqishini tojik 
musiqa shinavandalari iliq kutib oldi.

Belgilangan vazifalar ijrosi jadal davom 
etmoqda. Bu esa javohir misol asrlar osha qadr 
topayotgan maqom sanʼati jozibadorligini 
oshirish, hali ochilmagan qirralarini oʻrganish, 
qolaversa, uni Uchinchi Renessans talab lariga 
mos, yangi pogʻonalarga koʻtarish omili boʻlib 
qoladi.

Maqom sanʼati musiqa ijodiyotining boshqa turlaridan badiiy 
mukammalligi, kuy va shakl tuzilishi, lad va usul tizimi hamda ilmiy va 
amaliy asoslari puxta ishlangani bilan farq qiladi. U musiqa, sheʼriyat 
va raqs sanʼatini mujassamlashtirgan mushtarak badiiy jarayondir. 
XX asrda maqom sanʼati rivojlanib, yetuk sozandayu xonanda hamda 
bastakorlar ijodi va repertuarlaridan oʻrin oldi. Ular zamonaviy notaga 
koʻchirilib, toʻplam sifatida nashr etildi. Shu tariqa maqomni nazariy 
va amaliy oʻzlashtirish ishlari bajarildi.

AVVALO, O‘ZINGNI ANGLA

asrlar osha 
qadr topayotgan javohir

“Bilim olishga qiziqadiganlarning ortidan ergash, bilmasliklarini anglab 
yetmaganlarga bu toʻgʻrida gapir, bilmasliklarini biladiganlarga oʻrgat, bilmasliklarini 

bila turib, bilim olishni ixtiyor qilmaganlardan qoch”, deydi Konfutsiy.


